
МАЪНАВИЙ ТАРА¯¯ИЁТГА БО¡ЛИ¯ 
ТАРИХИЙ ²А¯И¯АТЛАР

Халқимиз “Янги Ўзбекистон 
орзуси” учун қўллаб-қувватлаган 
референдум асосида қабул 
қилинган янги таҳрирдаги 
Конституциямиз кучга кирганига 
ҳам бир неча кун бўлди. Асосий 
қонунимиз муқаддимасида “Биз, 
Ўзбекистоннинг ягона халқи... 
демократия, эркинлик ва тенглик, 
ижтимоий адолат ва бирдамлик 
ғояларига садоқатимизни 
намоён қилиб... фуқароларнинг 
муносиб ҳаёт кечиришини, 
миллатлараро ва конфессиялараро 
тотувликни, кўп миллатли 
жонажон Ўзбекистонимизнинг 
фаровонлигини ва гуллаб-
яшнашини таъминлашни мақсад 
қилган ҳолда, ушбу Конституцияни 
қабул қиламиз ва эълон қиламиз”, 
дейилган.

Халқаро экспертлар фикри

ªзбекистон илгари сураётган сиёсат
ЕвропА ИттИфоқИ дАвлАтлАрИ БИлАн ИқтИсодИй 

ҳАмКорлИКнИ рИвожлАнтИрИш  учун қулАй 
ИмКонИЯт ЯрАтмоқдА

Ўзбекистон 
президенти шавкат 
мирзиёевнинг 
2-3 май кунлари 
Германияга 
ташрифи ва 
унинг доирасида 
эришилган 
келишувлар 
нафақат икки 
давлат ўртасидаги 
муносабатларни 
янги босқичга олиб 
чиқади, балки 
марказий осиё ва 
Европа Иттифоқи 
(ЕИ) ҳамкорлиги 
истиқболларини 
ҳам белгилаб 
беради.

Халқаро эксперт ва сиёсатчилар дав-
латимиз  раҳбарининг Берлинга амалга  
оширган  ташрифи  ҳақидаги шарҳла-
рида ушбу фикрни илгари сурмоқда. 
 Ўзбекистон — Германия кўп қиррали 

ҳамкорлиги бугунги кунда мисли кўрил-
маган ривожланиш босқичига  кўтарилга-
ни қайд этилаётир.

ªЗБЕКИСТОН – ГЕРМАНИЯ: ЖАДАЛ РИВОЖЛАНИБ 
БОРАЁТГАН ²АМКОРЛИК ВА МУШТАРАК МА¯САДЛАР

Ўзбекистон республикаси президенти шавкат мирзиёев Германия федерал президенти франк-вальтер 
штайнмайернинг таклифига биноан жорий йил 2-3 май кунлари ташриф билан ушбу мамлакатда бўлди.

жамиятимизнинг янги қиёфаси

3 май куни Берлин шаҳридаги Бельвю 
саройида Ўзбекистон Республикаси Пре-
зиденти Шавкат Мирзиёев ва Германия 
Федератив Республикаси Президенти 
Франк-Вальтер Штайнмайернинг музока-
ралари бўлиб ўтди.

Учрашув аввалида давлатимиз раҳ-
бари Федерал Президентга Германияга 
ташриф билан келиш таклифи ва кўрса-
тилаётган самимий қабул учун миннат-
дорлик билдирди.

Президентлар Ўзбекистон билан Гер-
мания ўртасидаги кўп қиррали ҳамкорлик 
мисли кўрилмаган суръатда ривожланиб 
бораётганини мамнуният билан қайд эт-
дилар. Фаол сиёсий, гуманитар ва ишби-
лармонлик мулоқотлари давом этмоқда. 
Томонлар нуфузли халқаро институтлар, 
шу жумладан, Бирлашган Миллатлар 
Ташкилоти доирасида бир-бирини қўл-
лаб-қувватлаб келмоқда.

Икки томонлама муносабатларни яна-
да юқори босқичга олиб чиқиш муҳимли-
ги юзасидан якдил фикр билдирилди.

Етакчилар савдо-иқтисодий, инвес-
тициявий ва технологик ҳамкорликни 
кенгайтириш масалаларини кўриб чиқ-
дилар, амалий ҳамкорликнинг устувор 
йўналишларини белгилаб олдилар.

Жумладан, кейинги йилларда товар 
айирбошлаш ва қўшма лойиҳалар сони 
икки баробар ошди. Иқтисодиётимизда 
Германия инвестициялари ҳажми 5,5 
миллиард еврони ташкил этмоқда, шун-

дан 4 миллиард евро охирги бир неча 
йилда жалб қилинган.

Президентлар умумий қиймати 9 мил-
лиард евродан зиёд бўлган савдо шарт-
номалари ва инвестиция-технология би-
тимлари имзоланиши билан якунланган 
ишбилармонлик тадбирларининг нати-
жаларини олқишладилар.

Берлинда Ўзбекистоннинг Марказий 
Осиё минтақасида барқарорлик ва фаро-
вонликни таъминлаш борасидаги саъй- 
ҳаракатлари юксак баҳоланмоқда.

Шу маънода, Германия минтақадаги 
ўзаро боғлиқлик лойиҳаларини, шу жум-
ладан, Евроиттифоқнинг “Глобал дарво-
за” ташаббуси доирасида қўллаб-қувват-
лашга тайёрлиги таъкидланди.

Томонлар минтақада Афғонистондаги 
вазиятни инобатга олган ҳолда хавфсиз-
ликни таъминлаш, замонавий таҳдид ва 
хатарларга қарши курашиш борасидаги 
шерикликни мустаҳкамлашдан манфа-
атдор эканини билдирдилар.

Афғон халқига манзилли гуманитар 
ёрдам кўрсатиш, бунда чегараолди Тер-
миз шаҳрида яратилган замонавий ин-
фратузилма имкониятларидан ҳам фой-
даланиш муҳимлиги қайд этилди.

Маданий-гуманитар алмашинув ма-
салаларига алоҳида эътибор қаратил-
ди. Етакчилар Берлин шаҳрида Ўзбе-
кистоннинг тарихий-маданий меросига 
бағишлаб ноёб кўргазма очилаётганидан 
мамнунлигини билдирдилар.

Ўзбекистонда немис тилини ўрганиш 
бўйича комплекс дастурни тайёрлаш, шу 
жумладан, мамлакатимиз ҳудудларида 
Гёте институти фаолиятини кенгайтириш 
юзасидан келишувга эришилди.

Учрашув якунида Шавкат Мирзиёев 
Франк-Вальтер Штайнмайерни мамлака-
тимизга ташриф билан келишга таклиф 
этди.

Президент Шавкат Мирзиёев Герма-
нияга ташрифи доирасида ушбу мам-
лакатнинг етакчи компаниялари ва мо-
лиявий институтлари раҳбарлари билан 
учрашув ўтказди.

Германия томонидан тадбирда Гер-
мания иқтисодиёти Шарқий қўмитаси, 
Германия — Ўзбекистон ишбилармон-
лар кенгаши, Германия энергетика 
агентлиги, “CLAAS”, “Knauf”, “Siemens 
Energy”, “Lasselsberger”, “Aurubis”, 
“Linde Group”, “Gunter Papenburg”, “Falk-
Porsche-Technik”, “Mangold Consulting”, 
“DB Engineering”, “Landesbank”, 
“Commerzbank”, “KfW”, “Deutsche Bank” 
каби ўттизга яқин энг йирик компания ва 
банклар раҳбарлари қатнашди.

Бундай форматдаги мулоқот илк бор 
2019 йил январида, давлатимиз раҳба-
рининг ГФРга расмий ташрифи доираси-
да бўлиб ўтган эди.

Натижада Ўзбекистонда иқтисодиёт 
тармоқларини модернизация қилиш бў-
йича бир қатор юқори технологик лойиҳа-
лар ишга туширилди, савдо-иқтисодий 

ва инвестициявий шериклик сезиларли 
равишда фаоллашди.

Ўзбекистон Президенти учрашувни 
очар экан, Германия билан муносабат-
ларда юксак ишонч ва ўзаро ҳурмат 
қарор топганини алоҳида қайд этди. 
Юртимизда германиялик ҳамкорлар 
иштирокида умумий қиймати 5 миллиард 
евродан зиёд 60 дан ортиқ лойиҳа амал-
га оширилмоқда.

Охирги йилларнинг ўзида Германия 
инвестициялари ҳажми 4 миллиард 
еврони ташкил қилди, қўшма корхона-
лар сони икки баробарга кўпайди. Ўз-
бекистонда “CLAAS”, “Knauf”, “Gunter 
Papenburg”, “Linde Group” ва “Falk-
Porsche-Technik” каби Германия иқтисо-
диётининг “локомотивлари” муваффақи-
ятли иш олиб бормоқда.

Ўзбекистон томонидан Бош вазир 
раислигидаги Германия — Ўзбекистон 
ишбилармонлар кенгаши ҳамкорликни 
мунтазам мувофиқлаштириб боришнинг 
муҳим механизмига айланди.

Президентимиз ушбу ташриф даво-
мида эришилган муҳим келишувлар ва 
истиқболга мўлжалланган режаларни 
амалга оширишда асосий ролни айнан 
ишбилармон доиралар ўйнаши мумкин 
ва лозимлигини қайд этди.

Хусусан, куни кеча ўтган Ўзбекистон — 
Германия бизнес-форуми доирасида са-
ноат кооперациясини ривожлантириш ва 
технологик шерикликни кенгайтириш бў-
йича 9 миллиард евролик янги савдо, мо-
лия ва инвестиция битимлари имзоланди.

“Яшил энергетика", транспорт инфра-
тузилмасини ривожлантириш, металлур-
гия, сув таъминоти, қишлоқ хўжалиги, 
кимё, тоғ-кон, автомобиль, тўқимачилик, 
электротехника саноати ва бошқа йўна-
лишлардаги катта лойиҳалар шулар 
жумласидан.

Банк-молия соҳасида Германиянинг 
“Deutsche Bank”, “Commerzbank”, “KfW” 
ва “Landesbank” каби энг йирик банкла-
ри билан лойиҳаларни молиялаштириш 
борасидаги ҳамкорликни кенгайтириш 
режалаштирилган.

Президент Шавкат Мирзиёев Ўзбекис-
тон жаҳон иқтисодиётидаги кенг кўламли 
ва жиддий тебранишлар шароитида Гер-
мания бизнеси учун самарали ва ишонч-
ли макон бўлишга тайёрлигини таъкид-
лади.

Шу мақсадда инвесторлар учун зарур 
шароитлар ва ноёб имкониятлар, қулай 
фискал тизим яратилган — солиқлар 
сони камайтирилди, ҚҚС ставкалари па-
сайтирилди, бир қатор божхона божлари 
бекор қилинди. Маъмурий ислоҳотлар 
амалга оширилди.

Ўзбекистон Республикасининг янги 
Конституциясига мувофиқ, хусусий мулк 
дахлсизлиги кафолатлари кучайтирилди, 
давлат ҳалол рақобат ва суд тизими мус-
тақиллиги учун шароит яратишига оид қои-
далар аниқ мустаҳкамлаб қўйилди.

Эндиликда инвесторларнинг ҳу-
қуқлари таъминланиши ва улар-
нинг судда ҳимоя қилиниши давлат 

 томонидан кафолатланиши алоҳида 
қайд этилди. Бундан буён тадбиркор-
лар эмас, давлат идоралари ўз қарор-
ларининг қонунийлигини исботлашга 
мажбур. Шунингдек, юзага келадиган 
ҳар қандай ноаниқликлар инвесторлар 
фойдасига ҳал этилади.

— Хорижий инвестор Ўзбекистон де-
ганда, биринчи навбатда, барқарорлик, 
ишонч лилик ва келажак учун хотиржам-
ликни кўз олдига келтириши лозим, — деди 
 Шавкат Мирзиёев. — Ҳар бир германиялик 
тадбиркор мамлакатимизда ўзини эркин 
ва дадил ҳис этиши учун барча шароит-
ларни яратишга тайёрмиз. Германиянинг 
илғор ишланмалари ва инновацион тех-
нологияларни Ўзбекистоннинг ресурслари 
ва инсон салоҳияти билан бирлаштирсак, 
катта натижаларга эриша оламиз.

Тадбиркорлар билан мулоқот Герма-
ния бизнес ҳамжамиятининг ҳамкорлик-
ни ривожлантиришга қизиқиши катта эка-
нини яна бир бор намойиш этди.

Фикр алмашиш чоғида ГФР ишбилар-
мон доиралари вакиллари Ўзбекистонда 
амалга оширилаётган ислоҳотларнинг 
амалий аҳамиятини юксак баҳолаб, бу 
юртимизда инвестициявий фаолият 
юритиш бўйича Германия бизнесининг 
энг дадил ва узоқ муддатли режалари-
ни рўёбга чиқаришга хизмат қилишини 
 таъкидладилар.

Учрашувда Германия компаниялари 
раҳбарлари аниқ таклифларини айтди. 
Устувор соҳаларда юқори технологик 
ва инновацион ечимларни жорий қилган 
ҳолда амалий ҳамкорликни давом эт-
тириш ва кооперацияни кенгайтиришга 
тайёрлигини билдирди.

Президент Шавкат Мирзиёев Гер-
мания бизнеси вакилларига долзарб 
ташаб буслари учун самимий миннатдор-
лик билдириб, мулоқот мазмунли бўлга-
нини мамнуният билан қайд этди ҳамда 
тегишли вазирлик ва идоралар раҳбар-
ларига лойиҳаларни биргаликда ишлаб 
чиқиш, умуман, ташриф доирасида эри-
шилган келишувларни амалга оширишни 
назарда тутувчи “йўл харитаси”ни тас-
диқлашга топшириқ берди.

Германияга ташриф доирасида 
 Ўзбекистон Республикаси Президенти 
Шавкат Мирзиёев ва Германия Федерал 
Президенти Франк-Вальтер  Штайнмайер 
Берлин шаҳридаги жаҳонга машҳур 
Жеймс Симон галереясида “Ўзбекистон-
нинг археологик хазиналари. Македония-
лик Искандардан Кушонлар салтанатига-
ча” номли ноёб кўргазмани очдилар.

Давлатимиз раҳбари очилиш мароси-
мида икки мамлакатда халқларимизнинг 
бой маданий мероси ва бугунги ютуқла-
рига қизиқиш ортиб бораётганини мам-
нуният билан қайд этди.

Ўзбекистонда Гёте, Гейне, Шиллер, 
Томас Манн, Ремарк ва кўплаб бошқа 
адибларнинг ўлмас ижодини, Бах, Бетхо-
вен, Штраус, Вагнернинг ажойиб мусиқа-
сини яхши билишади ва қадрлашади.

Ҳудудидан Европага элтувчи қадимги 
карвон йўллари ўтган Ўзбекистоннинг 

тарихи билан Германия жамоатчилиги 
яхши таниш.

Асрлар давомида Буюк Ипак йўли 
савдо, фан, маданият ва санъат ривожи-
га улкан ҳисса қўшиб келган, маданият-
лараро мулоқотга, маънавий қадриятлар 
алмашинувига, прогрессив ғоялар шакл-
ланишига, интеграция ва ҳамкорликка, 
тинчлик ва бунёдкорликка, бағрикенглик 
ва тотувликка хизмат қилган.

Буюк шоир Гёте ўзининг “Ғар-
бий-шарқий девон” шеърий тўпламида 
кўҳна Самарқанд ва Бухоро гўзаллигини 
тараннум этган бўлса, атоқли бастакор 
Гендель “Темур” операсини яратган.

Кўргазманинг очилиши Ўзбекистон ва 
Германия ўртасидаги маданий алоқалар-
да диққатга сазовор воқеа бўлди. Унинг 
ўтказилиши ҳақида Германия Федерал 
Президенти Франк-Вальтер Штайнмайер-
нинг 2019 йил майдаги Ўзбекистонга 
ташрифи чоғида келишилган эди.

Қарийб тўрт йил давомида икки мамла-
кат археологлари, тарихчилари, санъат-
шунослари ва музей ходимлари тадбир-
ни ташкиллаштириш устида фидокорона 
меҳнат қилди. Германиялик мутахассис-
лар иштирокида 50 га яқин энг қимматли 
осори-атиқалар реставрация қилинди.

2024 йил 14 январь кунига қадар да-
вом этадиган кўргазмада Берлин дав-
лат музейлари тўпламларидан 65 та ва 
Ўзбекистон музейлари тўпламларидан  
285 та экспонат намойишга қўйилган. 
Уларнинг кўпи мамлакатимиз ташқари-
сида илк бор кўрсатилмоқда.

Кўргазма мамлакатимизнинг қадимий 
ва бой маданияти, бугунги Ўзбекистон ва 
Марказий Осиё ҳудудида жойлашган илк 
давлатларнинг милоддан аввалги VI аср-
дан милодий IV асргача даврни қамраб 
олган тарихи ҳақида сўзлайди.

Бу ердаги дурдоналар орасида Кушон 
салтанатининг Далварзинтепа ва Ҳолча-
ён қўрғонларидан топилган аслзодалар, 
аскар ва бадавлат аёллар ҳайкаллари 
бор.

Ушбу бетакрор экспозиция ташриф 
буюрувчиларга Ўзбекистон тарихи билан 
танишиш, халқимиз мероси тўғрисида 
тўлиқ тасаввур ҳосил қилиш имконини 
беради.

Тадбир Ўзбекистон ва Германия 
халқларининг янада яқинлашиши ва 
бир-бирини англашига, мамлакатла-
римиз ўртасидаги кенг мулоқот ва кўп 
қиррали ҳамкорликнинг ривожланишига 
хизмат қилади.

Ўзбекистон Республикаси Президен-
тининг Германияга ташрифи муносаба-
ти билан икки мамлакат делегациялари 
аъзолари, давлат ва жамоат арбоблари 
иштирокида қабул маросими бўлиб ўтди.

Шу билан Ўзбекистон Республикаси 
Президентининг Германия Федератив 
Республикасига ташрифи якунланди.

ЎзА

Ўзбекистон  Республикаси Президенти 
Матбуот хизмати сурати.

Тунукасозга йилнинг исталган фас-
лида иш топилади. Замон тараққий 
этгани сари маҳсулот тури ҳам ор-
тиб бормоқда. Янги дизайн ва янгича 
кўринишдаги ишлар буюртмачиларни 
бефарқ қолдирмаяпти. Кредит олиб 
иш бошлаган Аъзамжон Ўктамов хаё-
ли энди аввалгидек қаердан рўзғорни 
бутлаш учун пул топиш, кимдан ёрдам 
сўраш сингари ўйлар билан банд эмас. 
Ҳозир катта мақсад билан келажак 
сари дадил одимлаётган ҳунарманд  
катта устахона ташкил этишни ҳам ре-
жалаштирган. 

— Ишни бошлаш, йўлга қўйиш, уни 
ривожлантириш учун маблағ йўқлиги 
асосий муаммо эди. Президентнинг 
Халқ қабулхонасига мурожаат қилга-
нимда, тўғриси, масала бунчалик тез 
ечим топишини кутмагандим. Қисқа 
фурсатда кредит ажратилди ва зарур 
жиҳозлар харид қилиб, фаолиятимни 
йўлга қўйдим. Энди ишимизни  янада 

кенгайтириб, қўшимча иш ўринла-
ри яратамиз, — дейди ёш тадбиркор 
 Аъзамжон Ўктамов.

Аҳоли бандлигини 
таъминлаш, мавжуд 
муаммоларини ҳал 
этиш, тадбиркорлик 
учун кенг имкониятлар 
яратиш оилалар 
фаровонлигига 
хизмат қилади. 
Бунда президентнинг 
жойлардаги Халқ 
қабулхоналари 
ходимларининг ишлари 
алоҳида аҳамият 
касб этмоқда. навоий 
вилоятида ҳам аҳолини 
қийнаб келаётган 
масалаларни ҳал этишда 
ушбу қабулхоналар 
фаолияти муҳим ўрин 
тутмоқда.

Ўтган 2022 йил давомида Прези-
дентнинг Қизилтепа туманидаги Халқ 
қабулхонасига 684 фуқародан турли 
мазмундаги 728 та мурожаат келиб 
тушган. Кредит олиш масаласида ёр-
дам сўраган 22 фуқарога 626 мил лион 
сўм ажратилди. Натижада ҳудудда  
17 та тадбиркорлик субъекти ташкил 
этилиб, 51 фуқаронинг бандлиги таъ-
минланди. 

Тумандаги Азизобод маҳалласида 
яшовчи Шуҳрат Муҳаммедов ҳам ти-
ниб-тинчимас тадбиркорлардан. Бўш 
вақтини меҳнат билан ўтказадиган 
оила бошлиғи ҳар қарич ердан унумли 
фойдаланишга интилади. 11 сотихли 
иссиқхона ташкил этгач, ишбилармон-
нинг даромади янаям ошди. Помидор 
ва бодринг ҳосили кутилганидан аъло.  

Президентнинг тумандаги Халқ қабул-
хонаси ходимлари кўмаги билан 202 
миллион сўм кредит олиб иш бош-
лаган тадбиркор бугун натижадан 
мамнун. Фуқаронинг асосий мақсади 
пул топишгина эмас, ҳудуд аҳолисини 
сифатли ва ҳамёнбоп сабзавот билан 
таъминлаш ҳамдир. 

Бугунги кунда аҳоли муаммоларини 
ҳал этишнинг мана шундай яхлит ти-
зими яратилдики, бу ҳар бир фуқаро 
билан индивидуал ишлашда қўл кел-
моқда. Муаммога ижобий ечим топиш 
учун эшикма-эшик юриш, кимдан ёр-
дам олиш билан боғлиқ саволларга бир 
манзилда жавоб топилади.  Бу маскан 
энди халқ ишонадиган, муаммоси эъти-
борсиз қолмайдиган манзилга айланди.

— Аҳоли мурожаатларини ҳудуд-
ларнинг ўзида қабул қилиш ва ўрганиш 
мақсадида жойларда мунтазам сайёр 
қабуллар ташкил этиляпти. Маҳалла-
бай ва хонадонбай ўтказилаётган бу 
жараёнда сектор раҳбарлари, ташки-
лотлар масъуллари ҳам иштирок эт-
моқда. Бу эса аҳолини қийнаётган ма-
салаларни ҳал этишда  юқори самара 
бермоқда. Мурожаатлари эътиборда 
ва назоратда бўлгани боис, фуқаро-
ларнинг давлат идораларига ишончи 
ҳам ортиб бормоқда, — дейди Прези-
дентнинг Қизилтепа туманидаги Халқ 
қабулхонаси мудири Ҳабиб Халилов.

Тумандаги Халқ қабулхонасига жо-
рий йилнинг ўтган даврида келиб туш-
ган 99 та мурожаатнинг 59 таси ижо-
бий ҳал этилди, 6 та ҳолатда ҳуқуқий 
тушунтириш берилди, 26 та масала қа-
булхонанинг ўзида кўриб чиқилди. Бу 
кўрсаткич ўтган йилнинг мос даврига 
нисбатан 5 фоиз ошган. Ечимини кута-
ётган масалалар бўйича мурожаатлар 
сони эса 6 тага камайган. 

Наврўз маҳалласидаги 20 сотих 
ташландиқ ер ўрнида Халқ қабулхо-

наси ходимлари кўмаги билан пар-
рандачилик йўлга қўйилди. Ҳозир бу 
ерда 5500 жўжа парваришланмоқда 
ва туман марказидан олисда бўлган 
ҳудуд эндиликда тадбиркорлик марка-
зига айланиб бормоқда. Боиси, электр 
энергияси, ичимлик сув билан таъмин-
ланган, коммуникация тармоқларига 
уланган манзил ишбилармонлар учун 
қулайлик яратмоқда.

тумандаги Аллон 
маҳалласида 
яшовчи шоҳруҳ 
мардонов ҳам қисқа 
фурсатда ишсиздан 
тадбиркорга айланди. 
20 сотих ер эгаси 
ҳозир картошкадан 
юқори ҳосил 
олишни мўлжаллаб 
турибди. маҳалла 
фаоллари, қабулхона 
мутасаддилари 
ишбилармон 
фаолиятини қўллаб-
қувватлаяпти. 
Бир муддат аввал 
тушкунликка тушган 
фуқаро қиёфасида 
бугун ўзига ишонадиган 
ишбилармонни кўриш 
мумкин. 

— Ишсиз юрган вақтимда туман 
Халқ қабулхонаси ходимлари яқиндан 
кўмак бериб, йўл-йўриқлар кўрсат-
ди. Уларнинг тавсияси билан аукцион 
орқали 20 сотих ер олишга эришдим ва 
икки йилдан буён картошка экяпман. 
Такрорий экин сифатида сабзи экамиз. 
Даромади ҳам яхши. Бир йилда ўттиз 
миллион сўм фойда кўрдим, — дейди 
Шоҳруҳ Мардонов.

Бу каби имкониятлар кармана-
лик ишсиз ёшларни ҳам эзгу мақсад 
атрофида бирлаштирди. Бир вақтнинг 
ўзида йигитларнинг бандлиги таъ-
минланди, даромад топиш имконияти 
яратилди. Муҳими, уларнинг ҳаёти, 
орзу-интилишлари бутунлай ижобий 
томонга ўзгарди. 

Навбаҳорликлар ҳам ортда қолгани 
йўқ. Ҳунар орқали эътиборга тушган 
ёшлар маҳалладошлари ҳақида ҳам 
қайғуради. Кичик тикувчилик корхона-
сини ташкил этган Гулҳаё Бобомуродо-
ва 35 нафар маҳаллий хотин-қиз банд-
лигини таъминлашга эришди. Аҳолига 
қулайлик яратиш мақсадида бир ман-
зилнинг ўзида матони танлаш, истал-
ган кўринишдаги либосга буюртма 
бериш имкони яратилди. Шунинг дек, 
тикувчиликни ҳам ўрганиш мумкин. 
Мақсад эса маҳаллий бозор билан ки-
фояланмай, тайёр маҳсулотни хориж-
га экспорт қилишдир.

— Беш йилдан буён тикувчилик қи-
ламан. Ишимни янада кенгайтириб, 
40 иш ўринли корхона ташкил этишни 
режалаштирган эдим. Шу мақсадда ту-
ман Халқ қабулхонасига кўмак сўраб 
мурожаат қилдим. Масъуллар бу ма-
салани эътиборсиз қолдирмади. Ҳозир 
35 та тикув машинаси харид қилиб, 
тадбиркорлигимизни йўлга қўйдик, — 
дейди Гулҳайё Бобомуродова. 

Кўриниб турибдики, бугун халқ ишо-
надиган манзил бор. У ерда аҳоли 
мурожаатлари ўрганилади, ҳуқуқий 
маслаҳат берилади, ғоя ва ташаббус-
лари қўллаб-қувватланади, муаммо-
ларига ечим топилади. Зеро, биргина 
имконият кимнингдир ҳаётини ижобий 
томонга ўзгартириши, қайсидир фуқа-
ронинг мушкулини осон қилиши, банд-
лигини таъминлаши, ҳаёти фаровон 
бўлишига хизмат қилиши мумкин. Пре-
зидентнинг жойлардаги Халқ қабул-
хоналарида олиб борилаётган ишлар 
самараси фуқаролар мамнунлигида 
акс этмоқда.

Ғолиб АБДУСАЛОМОВ,
“Янги Ўзбекистон” мухбири

Халқаро экспертлар фикри

инсон қадри учун

ХАЛ¯ ИШОНАДИГАН МАНЗИЛ
У ерда а³оли мурожаатлари ºрганилади, 

муаммоларига ечим топилади
қизилтепа туманидаги 
Бўлакработ маҳалласида 
яшовчи Аъзамжон Ўктамов 
ишсиз эди ва тунукасозлик 
сирларини ўрганиб, 
мустақил иш бошлашни 
мақсад қилганди. 
оиланинг маблағи 
тадбиркорликни бошлашга 
етарли бўлмагани боис, у 
президентнинг қизилтепа 
туманидаги Халқ 
қабулхонасига мурожаат 
қилди ва муаммоси қисқа 
фурсатда ўз ечимини 
топди. ҳунарманднинг 
хонадони ёнида устахона 
ташкил этилди ва 
маҳсулот тайёрлаш 
учун зарур ускуналар 
билан таъминланди. 
ҳозир бўлакработлик ёш 
устанинг довруғи қўшни 
маҳаллаларгача етиб 
борган ва буюртмалар 
кўпайиб, унга шогирд 
тушиш истагидаги ёшлар 
сони ҳам ошди. 

ªЗБЕКИСТОН ИЛГАРИ СУРАЁТГАН СИЁСАТ
ЕвропА ИттИфоқИ дАвлАтлАрИ БИлАн ИқтИсодИй ҳАмКорлИКнИ 

рИвожлАнтИрИш  учун қулАй ИмКонИЯт ЯрАтмоқдА

Бий ОлОкО,
“Stephen Simeon Limited” компанияси 
директори, “Dskafos” савдо майдон-
часи мувофиқлаштирувчиси (Буюк 
Британия):

— Буюк Британия Ўзбекистоннинг из-
чил ривожланишини катта қизиқиш билан 
кузатиб, Президент Шавкат Мирзиёев 
томонидан амалга оширилаётган кенг 
кўламли ислоҳотларни олқишламоқда.

Ўзбекистон раҳбарининг 2-3 май кун-
лари Германияга ташрифи мамлакат-
да “яшил” энергетика, кон-металлургия 
саноати, кимё ва фармацевтика каби 
истиқболли соҳаларда хорижий бизнес-
менлар учун кенг имкониятлар очилаёт-
ганидан далолат берди.

Хорижий компанияларнинг Ўзбекис-
тон транспорт инфратузилмасини мо-
дернизация қилиш, қишлоқ хўжалиги, 
инновациялар ва бошқа устувор тар-
моқларни рақамлаштириш жараёнлари-
да иштирок этишдан манфаатдор экани-
ни алоҳида таъкидлаш жоиз. 

Берлинда бўлиб ўтган Ўзбекистон — 
Германия бизнес-форуми якунлари 

Михаэль БОРхМАнн,
Гессен федерал ўлкаси давлат канцелярияси департаментининг  Европа 
масалалари ва халқаро ҳамкорлик бўлими собиқ бошлиғи  (Германия):

— Президент Шавкат Мирзиёевнинг серқирра фаолиятини алоҳида эъти-
бор билан кузатиб бораман. Ўзбекистон етакчиси катта куч-ғайрат билан ўз 
мамлакати ва Марказий Осиё минтақаси барқарор ривожланиши йўлида жуда 
кўп меҳнат қилмоқда. Унинг мамлакат ижтимоий-иқтисодий ривожига жадал-
лик бахш этиш, ўзбек халқи фаровонлигини юксалтириш борасидаги саъй-ҳа-
ракатлари ҳурматга сазовор.

Мамлакатларимиз ўртасидаги алоқалар ижобий динамика касб этаётганидан 
хурсандмиз. Ўзбекистон раҳбарининг Германияга навбатдаги ташрифи якунла-
ри ҳам шундан далолатдир. Олий даражадаги ташриф чоғида икки томонла-
ма муносабатларнинг бутун спектри ва халқаро сиёсат масалалари муҳокама 
 қилинди. Ишбилармонлик алоқаларини чуқурлаштириш, инновацион ҳамкор-
ликни янада кенгайтиришга алоҳида урғу берилди.

Ўзбекистон халқаро миқёсда иқтисодиёти энг тез ривожланаётган давлат-
лардан бири ҳисобланади. Иқтисодий суръат улкан ислоҳотлар дастурига 
 асосланади.

Рой  Энтони  РОжЕРс,
Малайя университети  ҳузури-
даги Осиё ва Европа институти 
директорининг  ўринбосари 
 (Малайзия):   

— Президент Шавкат Мирзиёев-
нинг Германияга ташрифи Ўзбе кистон 
ва Европа давлатлари ўртасидаги ҳам-
корликни янада фаол лаштиришнинг 
мантиқий давоми бўлди.

Олий даражада ўтган музока-
ралар, ташрифнинг бой дастури 
Тошкент ва Берлиннинг ўзаро му-
лоқотни изчил ривожлантиришга 
интилишининг яққол тасдиғидир.

Ўзаро товар айирбошлаш ҳажми 
икки баравар ошгани, қўшма лойиҳалар кўпайгани қувонарли. Германиянинг 
Ўзбекистон иқтисодиётига киритган сармояси ҳажми 5,5 миллиард долларга 
етди, шундан 4 миллиарди сўнгги йилларда жалб қилинган.

Ўзбекистон — Германия савдо-иқтисодий ва сармоявий алоқалари ўрта 
муддатли истиқболда “яшил” энергетика, кон-металлургия саноати, кимё, 
фармацевтика, транспорт инфратузилмасини модернизация қилиш, қишлоқ 
хўжалигини рақамлаштириш, инновациялар ва бошқа устувор йўналишларда 
катта салоҳиятга эга.

Ташриф чоғида имзоланган кўп қиррали ҳамкорликни чуқурлаштириш 
 бўйича ҳукуматлараро декларация, шунингдек, “Германия — Марказий Осиё” 
форматида мулоқот майдонини ишга тушириш тўғрисидаги келишув, айниқса, 
эътиборга молик.

Шаҳзод нАсИМ,
“Meinhardt” компа-
нияси ижрочи раиси 
 (сингапур):

— Германия билан 
алоқалар мустаҳкамла-
наётгани бугунги ўзаро 
боғланган дунёда Ўз-
бекистоннинг халқаро 
ҳамкорлиги юксалаёт-
ганидан далолатдир.

Ўзаро товар айир-
бошлаш ҳажми ва 
қўшма лойиҳалар сони 
икки баробар ортга-
ни, шунингдек, Германиянинг Ўзбекис-
тон иқтисодиётига киритаётган сармо-
яси сезиларли даражада ошгани юксак 
 эътирофга сазовор. Ташриф доирасида 
ўтказилган қўшма бизнес-форум, умумий 
қиймати 9 миллиард доллар миқдорда 
савдо, сармоявий ва технологик лойиҳа-
ларни амалга ошириш бўйича имзоланган 
келишувлар икки давлат равнақига хизмат 
қиладиган салмоқли ютуқлардир.

Биз ушбу ўзгаришларни олқишлаймиз, 
чунки улар нафақат Ўзбекистонда, бал-
ки бутун Марказий Осиёда тараққиёт ва 
иқтисодий барқарорликка ҳисса қўшади.

 бўйича савдо, сармоявий ва технология-
лар трансфери соҳаларида умумий қий-
мати 9 миллиард долларлик ҳужжатлар 
тўплами имзолангани бежиз эмас.

Европада, жумладан, Буюк Британия-
да Ўзбекистон билан савдо ва сармоя-
вий ҳамкорликка қизиқиш йилдан-йилга 
ортиб бормоқда. Компаниямиз мамла-
кат бой тажрибага эга ва юқори сифат-
ли маҳсулотларни таклиф эта оладиган 
тўқимачилик саноатини биргаликдаги 
лойиҳалар учун истиқболли йўналиш си-
фатида белгилади.

Шунингдек, Герма-
ния ҳукумати Ўзбекис-
тоннинг Жаҳон савдо 
ташкилотига аъзо бў-
лишини ҳамда ЕИ би-
лан Кенгайтирилган 
шериклик ва ҳамкорлик 
тўғрисидаги битимнинг 
тезроқ имзоланишини 
қўллаб-қувватлашга 
тайёрлигини билдирга-
ни ҳам диққатга сазо-
вордир.

“KfW”, “Дойче-банк” 
ва Германия халқаро 
ҳамкорлик жамияти би-

лан келишувлар, шубҳасиз, немис компа-
нияларининг Ўзбекистондаги лойиҳалари-
ни мустаҳкамлайди.

Менимча, ушбу қадамлар нафақат 
Ўзбекистоннинг иқтисодий ўсишига, 
балки унинг глобал савдо тармоғига 
янада самарали интеграциялашувига 
ҳам ҳисса қўшади. Шунингдек, респуб-
ликага янги бозорларга дадил кириб 
 бориш, миллий иқтисодиётнинг экс-
поненциал ривожланишини давом эт-
тириш учун энг янги технологиялар 
ва капитал бозоридан фойдаланиш 
 имконини беради.

Эктор РОдРИГЕс,
“SERCOBE” асбоб-ускуналар ишлаб чиқа-
рувчилар уюшмасининг Шарқий Европа 
ва МдҲ мамлакатлари билан ҳамкорлик 
бўлими бошлиғи (Испания):

— Ўзбекистон — Германия икки ва кўп 
томонлама шаклда, жумладан, БМТ, ЕХҲТ 
ҳамда Европа Иттифоқи доирасида сермаҳ-
сул ҳамкорликни амалга оширмоқда.

Мамлакатлар терроризм, уюшган жиноят-
чилик, гиёҳванд моддаларнинг ноқонуний ай-
ланишига қарши курашиш ва бошқа долзарб 
масалалар бўйича деярли бир хил позицияга 
эга, бу эса уларга халқаро майдондаги сама-
рали ҳамкорлик учун хизмат қилмоқда.

Шу билан бирга, Ўзбекистон иқтисодий 
ислоҳотларни жадал амалга  ошираётганини 

 таъкидламоқчиман. Хусусий сектор учун иш-
билармонлик муҳити сезиларли даражада 
яхшиланди. Хусусан, товарларни божхона 
расмийлаштирувидан ўтказиш тартиблари сод-
далаштирилди. Кўплаб тадбиркорлик лицен-
зиялари ва рухсатномалари бекор қилинди. 
Бундан ташқари, экспорт ва импорт лицензия-
ларини қисқартириш ҳисобига тижорат опера-
цияларининг бюрократик тартиблари ҳам енгил-
лаштирилди. Мазкур ўзгаришларнинг барчаси 
Ўзбекистон билан ЕИ мамлакатлари, хусусан, 
Германия ўртасидаги товар айирбошлаш ҳаж-
мининг ўсишига ижобий таъсир кўрсатмоқда.

Ўзбекистон илгари сураётган сиёсат Европа 
Иттифоқи давлатлари билан иқтисодий ҳам-
корликни ривожлантириш учун қулай имконият 
яратмоқда.

“Дунё” АА



Бошланиши 1-бетда

Жамият ҳаётини шартли равишда учга — сиёсат, 
иқтисод ва маънавиятга бўлиш мумкин. 
иЖтимоий ҳаётга дахлдор бу тушунчалар 
бир-бири билан чамбарчас боғлиқ. давлат 
ва халқ буларсиз яшай олмайди. шунинг 
учун мустақиллик йилларида изчил амалга 
оширилаётган ислоҳотлар ҳам шу уч йўналишда 
давом этяпти. 

жамиятимизнинг янги қиёфаси

Эшқобил ХОЛИҚОВ, 
тарих фанлари доктори, 
профессор

Ўзбекистон — бошқарувнинг республика шаклига эга 
бўлган суверен, демократик, ҳуқуқий, ижтимоий ва 
дунёвий давлат. (Конституциямизнинг 1-моддасидан)

Янги таҳрирдаги Конституциямиз 
мазмун-моҳияти ҳақида гап кетганда, 
аввало, айтиш керакки, биз маъна-
вий-маърифий, ижтимоий-иқтисодий юк -
са лишимизнинг янги босқичига қадам 
қўйдик. Бу “Ҳаракатлар стратегияси-
дан — Тараққиёт стратегияси сари” 
йўлида ҳам кўзга ташланмоқда.

Жамиятдаги маънавий эврилишлар 
иқтисодиёт жабҳасидаги тараққиёт би-
лан ҳамоҳанглик касб этаётганини мил-
лий юксалишимизнинг ўзига хос йўли 
сифатида баҳолаш мумкин. 

Президентимиз 2021 йил январь ойи-
да маънавий-маърифий ишлар тизими-
ни тубдан такомиллаштириш бўйича ўт-
казган видеоселектор йиғилишида “Агар 
жамият ҳаётининг танаси иқтисодиёт 
бўлса, унинг жони ва руҳи маънави-
ятдир”, деган ҳаётий ҳақиқат тўла гапни 
айтганини бугун ҳам яхши эслаймиз.

Иқтисодиётнинг маънавият билан уй-
ғунлигини шу нуқтаи назардан яна бир бор 
мушоҳада қилиб кўрсак, “иқтисодиёт ва 
маънавият бир-бири билан чамбарчас 
боғлиқ масала” экани аён бўла бошлайди. 

Шу ўринда “маънавий тараққиёт ме-
зонлари” тушунчаси нега айнан биз яша-
ётган географик минтақага нисбатан қўл-
ланган, бу заминда яшаган халқларнинг 
неча минг йиллик ижтимоий-иқтисодий 
ҳаёти, миллий ва маданий мероси ўза-
гида яширинган қадриятлар тизими нима 
учун бу қадар юксак баҳоланмоқда, де-
ган савол туғилиши табиий. 

Аввало, узоқ ва яқин тарихга назар 
ташласак. Марказий Осиё минтақасида 
яшаган туркий халқлар буюк тарих эгаси 
ҳисобланади. Ғарбий Европа мамлакат-
лари эндигина тараққиёт йўлига ўтиш 
учун замин тайёрлаётган пайтда, яъни 
IX-XII асрларда минтақамиз Ислом Ре-
нессанси деб номланган биринчи Шарқ 
Уйғониш даври цивилизацияси маркази 
сифатида дунёга танилиб улгурган эди. 
ХIV-ХVI асрларда эса Иккинчи Шарқ 
Уйғониш даври ҳам ҳудудимизда кеч-
гани тарихий ҳақиқат. Чунки бу давр-
да бутун дунёда Темурийлар даври 
Ренессанси дея эътироф этилган буюк 
давлатчилик анъаналари бўй чўзди. Бу 
жараёнга Амир Темур давлати ва тему-
рийлар давридаги мустаҳкам маънавий 
муҳит кучли таъсир кўрсатган. Шу нуқтаи 
назардан, тарихий таҳлилларга кўра, 
инсонлар дунёқарашида маънавият ва 
маърифат устувор, у давлатчилик тузу-
мида етакчи бўлса, албатта, иқтисодий 
ўсиш таъминланишига амин бўламиз.

Мозийга қараб иш кўрмоқ 
хайрлидир

Тарихга назар солсак, асрлар давоми-
да шаклланган маънавий-ахлоқий қад-
риятлар ва инсоннинг табиий ҳуқуқлари 
цивилизация жараёни натижасида Конс-
титуция шаклига келганини кўрамиз.

Конституция башарият ҳаётида илк 
бор инсоннинг озод ва эркин яшаш, мулк-
ка эга бўлиш, таълим олиш, меҳнат қи-
лиш, сайлаш ва сайланиш каби ҳуқуқла-
рини, сўз ҳамда эътиқод эркинликларини 
олий қадрият даражасига кўтарди.

Буюк адиб Абдулла Қодирийнинг “Мо-
зийга қараб иш кўрмоқ хайрлидир”, деган 
ибратли гапи машҳур. Мулоҳаза қилин-
са, бу жуда ўринли экани англашилади. 
Негаки, мозий ўтган замон ва унда бўлиб 
ўтган ишларга қараб ибратланиш, улар-
дан керакли хулосалар чиқариш, бугунги 
куннинг қадрига етиш, табиий неъмат — 
ҳаётни асраб-авайлашни ўргатади.

Биз Қодирий бобомиз гапини бежиз 
эсламадик. Бу ибора бугун кўриб турга-
нимиз — ёруғ кунларнинг қадрига ети-
шимиз учун жуда зарурдир. Ҳозир биз 
шундай кунларда яшамоқдамизки, яқин 
тарихимизда бу кунларни қанча-қанча 
аждодларимиз орзу қилиб ета олмади. 

Миллий тараққиётимизнинг янги 
босқичида инсон ҳуқуқ ва манфаатлари-
ни ҳимоя қилиш бўйича муҳим қадамлар 
ташланди. Жумладан, мамлакат аҳо-
лиси учун узоқ йиллардан буён оғриқли 
масала бўлиб келган “прописка” тизими 
тубдан ислоҳ қилинди. Минглаб юртдо-
шимиз Ўзбекистон Республикаси фуқа-
ролигига қабул қилинди.

Президентимиз сиёсий иродаси билан 
мамлакатда афв этиш институти йўлга 
қўйилди. Айбига чин дилдан пушаймон 
бўлган, тузалиш йўлига қатъий ўтган 
фуқаролар афв этила бошлади. Бу билан 
минглаб оилаларга хотиржамлик муҳити 
қайтди, қанчадан-қанча фарзандларнинг 
ўксик қалби яна ота-она меҳрига тўлди.

Суд ишларини юритишда назорат 
инстанцияси тугатилди. Ортиқча суд 
босқичларини бекор қилиш орқали “Бир 
суд — бир инстанция” тамойили жо-
рий этилди. Шу тариқа ўтган йилларда 
минглаб шахсга нисбатан оқлов ҳукми 
чиқарилиб, суд залидан озод қилинди. 
Яна кўплаб фуқарога нисбатан асоссиз 
қўйилган моддалар айбловлардан чиқа-
рилди ёки ўзгартирилди.

2017 йилда бошланган, иқтисодиёт-
ни либераллаштириш ва бозор меха-
низмлари ролини оширишга қаратилган 
энг муҳим иқтисодий ислоҳотлардан 
бири миллий валюта алмашув курсининг 
бозор механизмлари асосида шаклла-
ниш тамойилларини жорий этиш орқа-
ли ички валюта бозорининг босқич-
ма-босқич либераллаштирилиши би лан 
боғлиқ амалий қадамлар бўлди.

Ўзбекистоннинг фискал соҳадаги сиё-
сати ҳам тубдан ўзгарди. Хусусан, бюджет 
шаффофлиги ва очиқлиги таъминланди, 
солиққа тортишни соддалаштириш ва 
такомиллаштириш, яширин иқтисодиёт 
улушини қисқартиришга қаратилган қатор 
ислоҳотлар амалга оширилди.

Иқтисодий ва маънавий 
омилларнинг узвий 

боғлиқлиги ва бирлиги 
зарурияти

Инсон ҳаёти давомида иқтисодий 
омил воситасида моддий фаровонликка 
эришса, маънавий омил воситасида ин-
соний табиатини юксалтириб боради. 

Жамият ҳаётини шартли равишда учга 
— сиёсат, иқтисод ва маъна виятга бў-
лиш мумкин. Ижтимоий ҳаётга дахлдор 
бу тушунчалар бир-бири билан чамбарчас 
боғлиқ. Давлат ва халқ буларсиз яшай ол-
майди. Шунинг учун мустақиллик йилла-
рида изчил амалга оширилаётган ислоҳот-
лар ҳам шу уч йўналишда давом этяпти. 

Бу жараёнда маънавий ислоҳотлар-
нинг ўрни ва аҳамияти устунлик қилади. 
Чунки сиёсий ва иқтисодий ислоҳотлар 
тақдири ҳам бевосита айнан кишилар 
онгу тафаккури, дунёқараши, салоҳияти, 
ғояси, мафкураси, лўнда қилиб айтган-
да, маънавиятига бориб тақалади.

Шу боис, Президентимиз халқимиз 
учун муносиб ҳаёт даражасини яратиб 

бериш мақсадида, аввало, кучли иқтисо-
диётни барпо этишимиз, мамлакатимиз-
нинг халқаро майдонда ҳар томонлама 
рақобатбардошлигини таъминлашимиз 
зарурлигини бот-бот таъкидлайди. 

“Бизнинг яна бир муҳим вази-
фамиз, — деган эди Президент, —  
кичик бизнес ва тадбиркорлик соҳа-
сини қўллаб-қувватлаш ва рағбат-
лантириш, мамлакатимиз иқтисодий 
қудратини, юртимизда тинчлик ва 
барқарорлик, ижтимоий тотувликни 
мус таҳкамлашдан, бу соҳа улуши-
ни янада ошириш учун қулай шарт-
шароит лар яратиб беришдан иборат. 
нега деганда, тадбиркор нафақат 
ўзини ва оиласини, балки халқни 
ҳам, давлатни ҳам боқади”.

Шу пайтгача халқаро доираларда 
миллий маънавият ҳақида баландпар-
воз гаплар айтилган бўлса-да, шахснинг 
ички дунёсини бойитиш, инсонни маъна-
вий такомиллаштириш бўйича деклара-
тив ва популистик амаллардан, космопо-
литик ёндашувлардан нарига ўтилмади. 
Умуман олганда, дунёдаги барча иллат, 
жиноят, уруш ва ижтимоий-сиёсий, эко-
логик инқирозларнинг илдизини шахс 
маънавиятидан қидириш, барча муаммо-
ларнинг ечими ана шунда мужассамлиги 
эътибордан четда қолди. 

Шахснинг маънавий дунёси унинг 
иқтисодий ва молиявий ўпқонига тушиб 
кетди. Янги аср кишиси бутун борлиғи 
билан тўлалигича глобал иқтисодиёт 
ҳамда инсоният учун ягона ҳукмдор бўл-
ган бозор қулига айланиб бўлди. Бу — 
давримиздаги энг оғриқли ва хавотирли 
глобал муаммо.

Ҳозирги демократик жамиятнинг энг 
муҳим воқеликларидан бири ижтимоий 
рақобатдир. Халқимизнинг анъанавий 
қадриятлари у билан уйғунлаштирил-
моғи зарур. Ижтимоий йўналтирилган 
бозор тузилмалари ривожланиб боргани 

сари бу рақобат ижтимоий зиддиятга ай-
ланиб кетиши мумкин. 

Бундай рақобатга маънавий-маъри-
фий, ижодий тус беришга, уни мусобақа-
га, бунёдкорликка айлантиришга, бирин-
чи навбатда, иқтисодиёт билан боғлиқ 
бўлмаган, энг аввало, маданий-маъна-
вий механизмлар ёрдамида эришиш 
мумкин. Бу механизмлар қайта тиклана-
ётган миллий қадриятлар билан ҳозир-
ги замон цивилизацияси сингдираётган 
яшаш меъёрлари умумлашмасидан ибо-
рат бўлмоғи даркор.

Одатий иқтисодий-маънавий кўникма-
лар меҳнат ва турмуш тарзини замона-
вийлаштиради. Инсон ўз манфаатлари 
ва эҳтиёжларини қондириш жараёнини 
ўзи яратишига имкон беради. Бу эса жа-
миятда ишонч руҳи мустаҳкамланишига 
жиддий таъсир кўрсатади.

Миллий иқтисодиёт 
ва макроиқтисодий 

барқарорликни 
таъминлашда маънавий 
тараққиётни белгиловчи 

омиллар
2022-2026 йиллар учун энг асосий 

устувор йўналишларни қамраб олган 
Тараққиёт стратегияси етти йўналишдан 
иборат бўлиб, у Ҳаракатлар стратегияси 
ва унинг доирасида амалга оширилган 
муваффақиятли ислоҳотларнинг узвий 
давоми экани билан аҳамиятлидир.

Хусусан, Тараққиёт стратегиясининг 
учинчи йўналиши — миллий иқти-
содиётни, унинг ўсиш суръатларини 
замон талаблари даражасида ривож-
лантириш бўйича белгиланган устувор 
вазифаларни Ҳаракатлар стратегияси-
нинг иқтисодиётни ривожлантириш 
ва либераллаштиришнинг устувор 
йўналишлари доирасида бошланган 
ислоҳотларнинг янги босқичи сифатида 
баҳолаш мумкин. 

Макроиқтисодий барқарорлик миллий 
валюта алмашув курси, солиқ ставкала-
ри, божхона божлари ва хўжалик соҳа-
лари барқарорлиги ҳисобланади. Барқа-
рорлик ишсизликнинг паст даражасини 
ва иқтисодий ўсишни таъминловчи омил-
дир. Бу жамият ҳаётининг ҳар жабҳасида 

қонунлар сўзсиз амал қилиши ва мамла-
кат олтин-валюта захираси ўсиши орқа-
ли таъминланади. 

“Барқарор иқтисодий ўсиш” макро-
иқтисодий барқарорлик тушунчаси би-
лан чамбарчас боғлиқ. Барқарорлик му-
айян тизимнинг ташқи таъсирлар остида 
жорий ҳолатини сақлаш қобилиятидир.

Аҳоли турмуш даражасини баҳо-
лашда жон бошига тўғри келадиган да-
ромад, харажатларнинг таркибий ўзга-
риши, асосий озиқ-овқат маҳсулотлари 
истеъмоли ва узоқ муддат фойдалани-
ладиган товарлар билан таъминлангани 
муҳим. Бунда, албатта, уй-жой билан 
таъминлаш сиёсати, ҳудудларни ривож-
лантириш, ободонлаштириш, зарур 
инфратузилма яратиш, замонавий та-
лаблар асосида таълим олиш ҳамда соғ-
лиқни сақлаш тизимидан қониқиш каби 
муҳим кўрсаткичлар ҳам аҳамиятли.

Шу билан бирга, мазкур йўналишда 
маънавиятнинг янги босқичи — “Янги 
Ўзбекистон — маърифатли жамият” 
концепциясини амалга ошириш, маф-
куравий хуружларга қарши миллий ғоя 
асосида биргаликда курашиш, оила, 
мактаб ва маҳалла ҳамкорлигини мус-
таҳкамлаш, шу асосда маънавий тарбия 
узвийлигини таъминлаш кўникмасини 
шакллантириш, “Янги Ўзбекис тон — 
Учинчи Ренессанс” ғоясини татбиқ 
этиш, миллий-маънавий тараққиётимиз-
ни янги босқичга кўтариш, халқимизнинг 
бой маънавий меросини илмий нуқтаи 
назардан ёшлар онгига етказиш кун тар-
тибидаги масалалардан бўлиб қолади.

Мамлакатимиздаги кенг кўламли маъ-
навий-маърифий ислоҳотлардан кўзлан-
ган асосий мақсад бугунги мураккаб ва 
таҳликали замонда юртимизда тинчлик 
ва барқарорликни, халқимиз фаровонли-
гини таъминлаш, ёшларимизни миллий 
қадриятларимиз асосида ватанпарвар-
лик, фидойилик ва яратувчанлик руҳида 
тарбиялашдир.

Жамиятда соғлом дунёқараш ва бун-
ёдкорликни умуммиллий ҳаракатга ай-
лантириш муҳим аҳамият касб этади. 
Тараққиёт стратегиясининг “Маънавий 
тараққиётни таъминлаш ва соҳани 
янги босқичга олиб чиқиш” номли 
бешинчи йўналишида ўзбек халқининг 
миллий қадриятлари ва маънавий меро-
сини асраб-авайлаш, кенг оммалашти-
риш ҳамда ривожлантиришни давлат 

томонидан қўллаб-қувватлаш устувор 
вазифалардан бири экани таъкидлан-
ган. Аҳоли ўртасида ҳуқуқий маданият-
ни шакл лантириш бўйича ҳуқуқий-маъ-
рифий тадбирларни халқимизнинг бой 
тарихи, илмий-маданий мероси, мил-
лий-диний қадриятларни ўргатиш билан 
уйғун ҳолда ташкил қилиш каби масала-
ларга алоҳида эътибор қаратилган.

конституциямизда “Инсон 
қадри учун” тамойили

Асримизда бутун дунёда инсон интел-
лекти ва унинг қадр-қимматини акс этти-
рувчи Конституцияга эҳтиёж ортиб бора-
ётганини ҳисобга олиб, Ўзбекистонда ҳам 
инсон қадрини энг олий қадрият даражаси-
га кўтариш муҳим вазифа сифатида ўртага 
қўйилди. Энг муҳими, биз бу вазифани зўр 
муваффақият билан уддалай олдик.

Халқимиз хоҳиш-иродасини ифода-
лайдиган ҳуқуқий-демократик давлат, 
эркин фуқаролик жамияти барпо этишни 
назарда тутувчи Конституциямиз мил-
лий тараққиётимиз ўрни ва аҳамиятини 
белгилаб берувчи асосий ҳужжатдир. 
Бугун глобал дунёда иқтисодий-сиёсий, 
маънавий-мафкуравий трансформация 
кечаётган бир пайтда инсон тафакку-
ри, ҳаётдан розилик даражаси, унинг 
ҳақ-ҳуқуқларини таъминлаш ҳар қандай 
куч-қудратдан муҳимроқ бўлиб қолмоқда. 

Шу боис, умумхалқ реефрендуми 
асосида қабул қилинган янги Конститу-
циямизга “Инсон — жамият — давлат” 
тамойили киритилгани бежиз эмас. Бу 
мамлакатимизда инсон қадри, шаъни, 
қадр-қиммати энг олий қадрият даража-
сига кўтарилаётганини англатади.

Ўтган йилларда бошланган халқчил 
ислоҳотлар фонида жамиятимизнинг 
янги қиёфаси шаклланди. Бу одамлар 
ҳаёти яхши томонга ўзгаргани, кўп йил-
лар фақат орзу қилиб келган мақсадла-
рига эришгани билан изоҳланади. 

Боиси, барча замонларда ҳам жа-
миятда ниманидир ўзгартириш ва халқ 
розилигига эришиш осон бўлмаган. Бу, 
аввало, сиёсий етакчилик ва нуктадон 
сиёсатни талаб қилиши ҳам аён маса-
ла. Шу маънода, янги Ўзбекистондаги 
халқпарвар ислоҳотларнинг иккинчи 
муҳим босқичига ўтар эканмиз, биз тан-
лаган йўл — Тараққиёт стратегиясида 
белгиланган вазифалар, мақсаду муд-
даолар Асосий қонунимизда акс этиши 
муқаррар эди. 

Биз халқимиз сиёсий иродаси ва мус-
тақил танлови билан шу тарихий му-
ваффақиятга эришиб турибмиз. Шундай 
экан, янги таҳрирда қабул қилган Консти-
туциямизнинг ҳаётий кучини янада ҳаёт-
бахш қилиш ҳам ҳар биримизнинг сиё-
сий фаоллигимиз, инсоний бурчимиз ва 
ҳаракатимизга боғлиқ. Бу йўл ҳаммамиз 
учун қутлуғ бўлсин, деймиз.

Ҳа
ки

м 
Йў

лд
ош

ев
 о

лг
ан

 с
ур

ат
.

МАЪНАВИЙ ТАРА¯¯ИЁТГА БО¡ЛИ¯ 
ТАРИХИЙ ²А¯И¯АТЛАР



2023 йил 4 май, 86-сон Жараён4
Бугуннинг гапи

Ҳар икки тадбир ҳам Ўзбекистон саноати та-
раққиётининг янги, тарихий ривожланиш босқи-
чига ўтиш жараёнида жуда муҳим аҳамиятга 
эга. Зеро, кўргазма 35 мамлакатдан келган тур-
ли соҳа вакилларини жамлаган бўлса, халқаро 
инвестиция форумида 70 дан ортиқ давлатдан 
ҳукуматлар, халқаро корпорациялар, молия 
инс титутлари ва банклар, иқтисо диёт, инвес-
тициялар ҳамда молия соҳасининг 2,5 минг га 
яқин вакили иштирок этдики, бу, аввало, мам-
лакатимиз инвестицион жозибадорлиги ва 
шунга мос равишда ўзлаштирилаётган тўғри-
дан-тўғри хорижий сармоя ҳажмини ошириш, 
саноат тармоқларига замонавий технология-
ларни татбиқ этиш, экспорт фаолиятини ривож-
лантиришга хизмат қилади.

Аслини олганда, банк, молия, инвестиция 
каби иқтисодий атамалар муомаламизга кириб 
келганига тарихан кўп бўлмаган эса-да, негизи 
тадбиркорлик, ишбилармонлик, савдо-сотиққа 
бориб тақаладиган бу йўналиш халқимизга бего-
на эмас. Бинобарин, Ўзбекистон Буюк ипак йўли-
нинг муҳим бўғинида жойлашгани учун бу замин-
да қадимдан савдо-сотиқ тараққий этган. Хитой 
ва Марказий Осиё шаҳарларини Ўрта ер денгизи 
мамлакатлари билан боғловчи ушбу карвон йўли 
ота-боболаримизнинг тадбиркорлик фаолияти 
ривожида муҳим роль ўйнаган. Афсуски, дунё 
цивилизацияларига бешик бу замин тараққиёти 
турли истилолар, мустамлакачилик туфайли 
 муайян муддат таназзулга юз тутди.

Истиқлол шарофати билан Ўзбекистон яна 
ўз қаддини тута бошлади. Айниқса, сўнгги йил-
ларда “Буюк ўтмишдан — буюк келажак сари” 
тамойили асосида иқтисодий-ижтимоий ривож-
ланишнинг янги даври бошланди. Бу борада 
миллий иқтисодиётнинг очиқлигини таъмин-
лаш ва унинг жаҳон иқтисодиётига интеграция-
си учун барча зарур шароитлар яратилмоқда. 
Жумладан, валюта бозори эркинлаштирилди, 
хусусий инвесторларга энергетика, геология- 
қидирув, кимё ва нефть кимёси, тиббиёт ва 
таълим каби соҳаларда фаолият юритиш им-
кониятлари кенгайтирилди.

Иқтисодиёт драйвери — хусусий бизнес-
ни қўллаб-қувватлаш бўйича қатор қарорлар 
қабул қилинди ва улар асосида 130 дан ор-
тиқ лицензия ва рухсатнома бекор қилинди. 
Солиқларнинг умумий сони 13 тадан 9 тага 
қисқарди, айрим солиқ ставкалари 2 баробар 
камайтирилди. Ўзбекистон Президенти ҳузури-
да бизнес-омбудсман институти жорий этилди.

Ушбу йўналишдаги янгиланишлар тизимли 
давом эттирилмоқда. Масалан, шу йил 1 январ-
дан бошлаб қўшилган қиймат солиғи ставкаси 
15 фоиздан 12 фоизга туширилди. Илгари ушбу 
солиқ ставкаси 20 фоиз эди.

Умуман олганда, сўнгги йилларда юртимиз-
нинг инвестициявий жозибадорлигини ошириш 
ва иқтисодиётга янада кўпроқ хорижий инвес-
тиция жалб қилиш мақсадида тизимли ишлар 
амалга оширилди. Хусусан, қонунчиликда ин-
весторларнинг ҳуқуқ ва манфаатларини  ҳимоя 
қилиш мақсадида янги таҳрирдаги Солиқ ко-
декси, инвестиция ва инвестицион фаолият 
тўғрисидаги ва медиация тўғрисидаги қонунлар 
қабул қилинди. 

Инвесторларга янада қулай шароит яратиш 
учун Халқаро Тошкент арбитраж маркази таш-
кил этилди ҳамда “инвестиция кредити”, “инвес-
тиция субсидияси” ва “инвестицион виза” каби 
янги механизмлар жорий қилинди.

2017 йилда юртимизда фаолият юритаётган 
эркин иқтисодий зоналар сони 3 тани ташкил 
этган бўлса, 2022 йилга келиб 22 тага етди. 
Улардан 12 таси саноат, 6 таси фармацевти-
ка, 2 таси туризм, 2 таси қишлоқ хўжалигига 
 ихтисослашган.

Қонунчиликдаги ўзгаришлар ва яратилган 
имкониятлар инвестиция муҳитига ижобий 
таъсир кўрсатмоқда. Масалан, Ўзбекистон 
2019 йилда илк бор Иқтисодий ҳамкорлик ва 
тараққиёт ташкилотининг “Тўғридан-тўғри хо-
рижий инвестицияларни тартибга солиш чек-
ловлари индекси”га  киритилди ва ушбу ин-
дексга кўра, 2020 йилда жаҳонда 43-ўринда, 
Осиё минтақасида эса 7-ўринда қайд этди.

2017-2022 йилларда Ўзбекистон Иқтисодий 
эркинлик индекси умумий рейтингида ўз ўрни-
ни 31 поғонага яхшилаб, 148-ўриндан 117-ўрин-
га кўтарилди.

Мана шуларга мос равишда киритилаётган 
тўғридан-тўғри хорижий инвестициялар ҳаж-
ми ҳам ўсиб бормоқда. Давлатимиз раҳбари 
иккинчи Тошкент халқаро инвестиция форуми 
ялпи мажлисида айни жиҳатга алоҳида эъти-
бор қаратиб, “Бир йилнинг ўзида 100 мингга 
яқин янги корхона ташкил қилинди, киритилган 
хорижий сармояларнинг йиллик ҳажми 10 мил-
лиард долларга етди ёки ислоҳотлар бошлан-
ган 2017 йилдагига нисбатан 3 баробар ошди,  
1 миллионга яқин аҳоли камбағалликдан чиқа-
рилиб, камбағаллик даражаси 17 фоиздан  
14 фоизга туширилди. Эслатиб ўтаман, ис-
лоҳотлар бошланган даврда бу кўрсаткич  
30 фоиздан юқори эди”, деди.

дарҳақиқат, янги Ўзбекистонда 
инвестиция муҳити ва 
жозибадорлигини янада 
яхшилаш, хусусийлаштириш, 
барча иқтисодиёт 
тармоқлари ва соҳаларини 
тубдан модернизация ва 
диверсификация қилиш, ишлаб 
чиқаришни техник жиҳатдан 
қайта “ақлли қуроллантириш”, 
барча ҳудудларда янги иш 
жойларини яратиш борасидаги 
истиқболли дастурларни амалга 
оширишга тўғридан-тўғри 
хорижий инвестиция жалб 
этиш борасида кенг қамровли, 
мақсадли ишлар амалга 
оширилмоқда.

Шу ўринда тўғридан-тўғри хорижий инвести-
ция оқими ортиши бизга нима беради, деган 
саволга жавоб бериш мақсадга мувофиқ. Зеро, 
баъзиларимизда инвестиция қайсидир маъно-
да қарз, шунинг учун буни олмаган маъқул, де-
ган қараш бор. Бу фикр қанчалик асосли, ҳозир 
шуни оддий бир деҳқон оила мисолида кўриб 
чиқамиз. Айтайлик, 20 сотих томорқангиз бор 
ва у ерда картошка етиштирасиз. Ундан олаёт-
ган даромадингизнинг ярми, баъзан ундан ҳам 
кўпроғини экин етиштириш харажатлари — тех-
ника ва ўғит учун сарфлайсиз. Табиийки, қол-
ган қисмидан рўзғор заруратларидан орттириб, 
уруғни янгилаш муаммога айланади. Эски уруғ-
нинг ҳосилдорлиги эса йилдан-йилга пасайиб, 
шунга мос равишда даромадингиз камайиб бо-
ради. Бундай вазиятда сизга инвестиция зарур. 

Биринчидан, бу ҳосилдорлик ва бунга ҳамоҳанг 
тарзда даромадингиз ошишини таъминлайди. 
Иккинчидан, инвестиция ҳисобига кичикроқ 
технология олиб, хомашё — картошкани қай-
та ишлашни йўлга қўйиш орқали оилавий да-
ромадни каррасига ошириш имконини беради. 
Ўша фойданинг муайян қисми эса қарзингизни 
сўндириб бориш учун етарли бўлади.

Иқтисодий таҳлилларга кўра, тўғридан-тўғри 
хорижий инвестиция оқими 1 фоиз ортиши 
энергия интенсивлиги ўртача 0,24 бирликка 
ўсишига олиб келади. Технологик ривожла-
нишнинг 1 бирликка яхшиланиши эса энергия 
интенсивлигининг 0,045 бирликка камайишига 
сабаб бўлади.

Ўз навбатида, тўғридан-тўғри 
хорижий инвестиция оқими ва 
технологик ривожланишнинг 
уйғун таъсири энергия 
интенсивлигининг 0,22 
бирликка камайишига олиб 
келади.

Янги Ўзбекистоннинг 2022-2026 йилларга 
мўлжалланган тараққиёт стратегиясида ушбу 
йўналиш бўйича ҳам катта мақсадлар белги-
ланган. Хусусан, миллий иқтисодиётни жадал 
ривожлантириш ва юқори ўсиш суръатларини 

таъминлашга бағишланган устувор йўналишда 
инвестиция муҳитини янада яхшилаш ва жо-
зибадорлигини ошириш, келгуси беш йилда 
120 миллиард доллар, жумладан, 70 мил-
лиард доллар хорижий инвестиция жалб 
этиш чораларини кўриш вазифаси қўйилган. 
Унда инвестициялардан самарали фойдала-
ниш ҳамда экспорт ҳажмларини ошириш бўйи-
ча “пастдан юқорига” тамойили асосида янги 
тизимни йўлга қўйиш, 2026 йилгача хорижий ва 
маҳаллий инвестицияларни жалб этиш страте-
гиясини амалга ошириш, давлат-хусусий шерик-
лик асосида энергетика, транспорт, соғлиқни 
сақлаш, таълим, экология, коммунал хизматлар, 
сув хўжалиги ва бошқа соҳаларга 14 миллиард 
долларга тенг инвестиция жалб этиш, республи-
ка ҳудудлари ва хорижий мамлакатлар бизнес 
вакиллари ўртасида ташқи иқтисодий алоқалар-
ни ўрнатиш каби вазифалар билан бирга, ҳар 
йили Тошкент халқаро инвестиция форумини 
ўтказиб бориш ҳам назарда тутилган.

Иккинчи Тошкент халқаро инвестиция фору-
ми Тараққиёт стратегиясида белгиланган вази-
фаларнинг ҳаётга кенг татбиқ этилаётганидан 
далолатдир.

Очиғини айтиш керакки, бугунги таҳликали 
ва глобаллашув шароитида хорижий инвестор-
ларни ўйлантирадиган асосий масала тинч, 
барқарор ва инвестиция учун қулай муҳит яра-
тилган ва энг муҳими, давлат томонидан қонун 
устуворлиги таъминланган иқтисодий макон 
масаласидир. Ушбу форум эса дунёнинг са-
лоҳиятли инвесторларини Ўзбекистонда яра-
тилган ана шундай шароитлар билан яқиндан 
таништириш, пировардида, хорижлик ишби-
лармонларнинг юртимизга қизиқишини янада 
оширишга хизмат қилиши шубҳасиз.

Ўзбекистонда бу кўрсаткич мунтазам 
ижобий бўлаётир. Жумладан, ўтган йили 
ялпи ички маҳсулот ҳажми олдинги йилда-
гига нисбатан 5,7 фоиз ўсган эди. Бу рақам 
жорий йилнинг биринчи чорагида ҳам ёмон 
бўлмади: ўсиш 5,5 фоизни ташкил этди. 
Ваҳоланки, йил бошидаги айрим прогнозлар 
сал бошқачароқ эди. Мутахассислар бундай 
натижага эришишда йил бошида кузатилган 
об-ҳаво инжиқликлари оқибатларини юмша-
тиш ва иқтисодиётни сустлашишдан сақлаб 
қолишга кўмаклашган қатор чора-тадбирлар 
самара берганини таъкидламоқда.

Ўзбекистон иқтисодиётининг ўсиш прог-
нози Жаҳон банки томонидан 5,3 фоизга, 
Халқаро валюта жамғармаси томонидан 5,2 
фоизга кўтарилди. Шунингдек, Иқтисодий 
тадқиқотлар ва ислоҳотлар маркази 
йилнинг биринчи ярмида иқти-
содиёт 5,65 фоизгача ишонч-
ли ўсишини башорат қил-
моқда.

Статистика агент-
лиги ҳисоботига кўра, 
2023 йилнинг бирин-
чи чораги якунлари 
бўйича мамлакатимиз 
саноатида 4,1, қишлоқ 
хўжалигида 3,2, чака-
на савдо айланмасида 
5,2, қурилишда 4,5 фоиз 
юқорилаш кузатилган. Ин-
фляция эса 2,4 фоизни таш-
кил этиб, ўтган йилдагидан бир 
оз пасайган.  Ташқи савдо айлан-
маси эса 11,9 фоиз яхшиланган.

Таъкидлаганимиздек, иқтисодий ўсиш-
нинг тезлашиши аномал совуқ туфайли 
жабр кўрган тадбиркорларни қўллаб-қувват-
лаш бўйича чора-тадбирларнинг ўз вақтида 
қабул қилиниши билан ҳам боғлиқ. Хусусан, 
кичик ва ўрта бизнес субъектларига кредит-
лар бўйича тўловлар муддати узайтирилди, 
қарзни фоизсиз, қўшимча гаровсиз, жарима-
сиз бўлиб-бўлиб тўлаш имконияти тақдим 
этилди, ишлаб чиқаришни тиклаш учун кре-
дитлар ажратилди, жарималарни ҳисоблаш 
1 апрелгача тўхтатилгани бунинг асосий 
омили бўлди. 

Апрель ойидаги ҳисоботга кўра, Халқаро 
валюта жамғармаси Ўзбекистонда иқтисо-
дий ўсиш прогнозини яхшилади. 2023 йилда 
Ўзбекистонда ЯИМ ўсиши 5,3 фоизни таш-
кил этиши кутилмоқда. Ваҳоланки, ўтган йил 
октябрь ойидаги прогнозда бу кўрсаткич 4,7 
фоиз эди. ХВЖ экспертлари, шунингдек, кел-
гуси йилда Ўзбекистон иқтисодиёти аввалги 

ИНВЕСТИЦИОН 
ЖОЗИБАДОР, 

¯ОНУН УСТУВОР

Апрель ойининг сўнгги кунлари мамлакатимиз ҳаётида иқтисодий барқарорликни 
таъминлаш йўлида муҳим келишувларга эришилган “олтин ҳафталик” ўлароқ 
ёдимизда қоладиган бўлди. Хусусан, 5 кунда пойтахтимиз 2 та йирик тадбирга 
мезбонлик қилди. дастлаб 24-27 апрель кунлари “Иннопром. марказий осиё” 
халқаро саноат кўргазмаси ўтказилган бўлса,  27-28 апрель кунлари иккинчи  
тошкент халқаро инвестиция форуми бўлиб ўтди.

Тўлқин ТЕШАБОЕВ,
Тошкент молия институти 
ректори

ЯЛПИ ИЧКИ 
МА²СУЛОТ

У нима учун та³лил ¿илиб борилади?
мамлакат иқтисодий фаолиятининг муайян давридаги (ой, чорак, йил) 
умумий натижаларни билдирувчи кўрсаткич ялпи ички маҳсулотдир. Яъни 
у мамлакат иқтисодиётининг барча соҳаларида ишлаб чиқарилган товар ва 
кўрсатилган хизматларнинг бозор қиймати ҳисобланади. ундан мамлакат 
иқтисодиёти ривожланишини тавсифлаш ва таҳлил этишда фойдаланилади. 
Бошқача айтганда, одамларнинг турмуш тарзи, мамлакат тараққиёти ялпи 
ички маҳсулотга боғлиқ. шу жиҳатдан олганда, унинг таҳлили доим долзарб 
аҳамият касб этади. Бу якуний қиймат қанча юқори бўлса, юрт шунча 
иқтисодий тараққий топган, қудратли ва фаровон деб кўрилади.

Жамшид АҲМАТОВ, 
Иқтисодий тадқиқотлар ва 
ислоҳотлар маркази
етакчи илмий ходими

¯аердаки шундай макон яратилса, 
ишбилармонлар ºша ерга интилади

тахминлардан 0,6 фоиз кўпроқ ўсишини кут-
моқда.

Бундан ташқари, Жаҳон банки жорий 
ва кейинги йилларда Ўзбекистон ЯИМнинг 
ўсиш кўрсаткичларини оширди. Яъни мазкур 
халқаро молиявий ташкилот жорий йилнинг 
апрель ойида янгиланган прогнози 0,2 фоиз 
пунктга яхшиланганини билдирган. Шу би-
лан бирга, аҳоли истеъмоли 5, инвестиция-
лар 4,2, экспорт 20,5 ва импорт 20,6 фоизга 
ошганини қайд этган.

Йил бошида Ўзбекистон иқтисодиётида 
қисқа муддатли пасайиш кузатилди. Бу Иқти-
содий тадқиқотлар ва ислоҳотлар маркази-
нинг олдинги прогнозида қайд этилган мав-
сумий омиллар ҳамда энергия танқислиги 
инқирозини келтириб чиқарган аномал совуқ 
ва таъминотдаги узилишларга сабаб бўлган 
ташқи шоклар билан боғлиқ эди. 

Ўзбекистон иқтисодиёти об-ҳаво инқирози 
бартараф этилгандан сўнг тиклана бошла-
ди ва ҳафталик ЯИМ кўрсаткичлари ўсиш 
траекториясига етди. Шундай қилиб, биржа 
таркибий қисмлари, ҳудудларда ишбилар-
монлик муҳити, ички савдо ҳамда хизмат 
кўрсатиш соҳасидаги фаолликнинг ошиши 
ҳисобига ишбилармонлик фаоллиги индек-
сининг мўътадил ўсиши қайд этилди.

Ушбу омиллар ва ЯИМ ўсишининг ҳафта-
лик прогноз кўрсаткичлари бирлаштирилган 
ҳолда уч ой ичида Ўзбекистон иқтисодиёти 

барқарор ўсиш траекто-
риясига кирди.

Биринчи чорак учун 
Иқтисодий тадқиқот-
лар ва ислоҳотлар 
маркази прогнози юқо-
ри (5,47 фоиз) аниқ-

ликни кўрсатди. ЯИМ 
кутилмалари Статистика 

агентлигининг аниқ маълу-
мотлари (5,5 фоиз)га нисба-

тан атиги 0,03 фоиз пунктга 
оғди. 

Таҳлилларга кўра, бу йил ҳам Ўзбекистон 
иқтисодиёти ўтган чоракда кузатилган ўсиш 
суръатларини сақлаб, ривожланишда давом 
этади. 

Марказий банкнинг март ойида асосий 
ставкани 15 фоиздан 14 фоизгача пасай-
тириш тўғрисидаги қарори иқтисодиётдаги 
ички талабни рағбатлантириш орқали 2023 
йилнинг биринчи ярмида ҳам тармоқ, ҳам 
макро даражада Ўзбекистон иқтисодиётига 
ижобий таъсир кўрсатади. 

Юқоридаги омилларни инобатга олсак, 
олти ой мобайнида иқтисодиётимизда ўсиш 
5,65 фоизни ташкил этиши кутилмоқда. 

Шу ўринда айтиш керакки, бу каби иқти-
содий таҳлилларни юритишда “ноукастинг” 
ёндашувига асосланган усул жуда қўл кел-
моқда. Ушбу модель марказимиз томони-
дан 2021 йилдан буён қўллаб келинмоқда. 
У орқали ялпи ички маҳсулотнинг чораклик 
кўрсаткичларида аниқлаб бўлмайдиган 
алоҳида жиҳатлар очиб берилади. Яъни 
прогноз 20 та тоифа бўйича ҳафталик 
Google қидирув натижалари асосида алоҳи-
да маҳсулот нархлари тахминлари ҳамда 
ялпи импорт ва товар-моддий захиралар-
нинг асосий ўзгарувчилари билан биргалик-
да ҳисобланади.

Ялпи ички маҳсулот иқтисодчилар томо-
нидан тизимли равишда кузатиб борила-
диган, иқтисодиёт ривожини ифодаловчи 
муҳим кўрсаткичлардан бири, макроиқтисо-
дий тартибга солишнинг биринчи навбатдаги 
объекти ҳамдир. Бутун иқтисодиёт фаолия-
тининг якуний натижаси шунга асосланади. 
Шундай экан, уни аниқ прогноз қилиб бориш 
аҳамиятли жараён.

ҳар қандай давлат учун тараққиёт йўлидаги 
асосий таянч билимли кадрлардир. замон 
ўзгаряпти, таълимдаги тенденциялар ҳам 
шундай бўлиши зарур. президентимизнинг 
ўтган йил 14 апрелдаги фармонига 
биноан, халқ таълими тизимидаги 193 та 
ихтисослаштирилган мактаб президент 
таълим муассасалари агентлигига 
ўтказилди.

нуқтаи назар

Юксалиш палласи

Президент мактаблари ташкил этила 
бошлаганда давлатимиз раҳбари улар 
бош қа муассасалар учун андоза бўлиши, 
таълим муҳитини ўзгартиришини айтган 
эди. Шундай бўляпти ҳам. Замонавий таъ-
лим тенденцияларини ўзида мужассам 
этаётган бу ўқув даргоҳларидаги илғор 
тажриба бугун умумтаълим мактабларига 
татбиқ этилаётир.

Интеллектуал тараққиётни жадал-
лаштириш, илмий ва инновацион фаолият 
ҳамда халқаро ҳамкорликни самарали таш-
кил этиш мақсадида  фан, таълим ва ишлаб 
чиқариш интеграциясини мустаҳкамлаш, 
рақобатбардош кадрлар тайёрлаш олди-
мизда турган долзарб ва кечиктириб бўл-
мас вазифадир. Ахборот технологиялари 
асрида илм-фанни ривожлантириш, ўқи-
тишга эътибор қаратиш давр талаби бўлиб 
қолмоқда. Бу эса шунчаки ўз-ўзидан бўла-
диган, осон, жўн иш эмас. Бунинг ортида 
кўпчиликнинг катта меҳнати ва машаққатли 
заҳмати ётади.

Президент таълим муассасалари, ихти-
сослаштирилган мактабларда математика, 
физика, кимё, биология, ахборот техно-
логиялари ҳамда хорижий тиллар илғор 
таълим методологиялари асосида чуқур 
ўргатилади. Бундай ўқитиш тизими орқа-
ли болада креативлик, қунт, қизиқувчанлик 
каби қобилиятлар ривожланади. Юксак 
натижа берган ижобий тажриба, халқаро 
метод юртимизнинг барча туманида ама-
лиётга татбиқ этилиши назарда тутилган. 
Бугун Президент мактаблари бу борада ло-
комотив вазифасини бажаряпти.

Мамлакатимизда таълим-тарбия ти-
зимини ривожлантириш давлат сиёсати 
даражасига кўтарилиб, ёшларнинг жаҳон 
андозаларига мос шароитда замонавий 

билим олиши ва касб-ҳунар эгаллашига 
кўмаклашиш, қобилияти ва истеъдоди, ин-
теллектуал салоҳиятини рўёбга чиқариш, 
жисмоний ва маънавий жиҳатдан етук ин-
сонлар бўлиб вояга етишини таъминлаш, 
ўғил-қизларимиз қалбида она юртга са-
доқат ва фидойиликни камол топтириш бо-
расида муайян ишлар бажарилмоқда. Мак-
табларимиздаги таълим тизими қанчалик 
самара бераётганини ўқувчиларимиз эри-
шаётган ютуқларга қараб баҳолаш мумкин. 

Миллион долларлик 
грант — одатий гап

Ҳар қандай давлат учун тараққиёт йўли-
даги асосий таянч билимли кадрлардир. За-
мон ўзгаряпти, таълимдаги тенденциялар 
ҳам шундай бўлиши зарур. Президентимиз-
нинг ўтган йил 14 апрелдаги фармонига би-
ноан, халқ таълими тизимидаги 193 та ихти-
сослаштирилган мактаб Президент таълим 
муассасалари агентлигига ўтказилди.

Баъзи сайтларда ўқувчиларимиз хо-
рижий таълим муассасаларининг 300, 
400, 600 минг долларлик грантини ютгани 
ҳақида ёзилади. Бу каби ҳолатлар фао-
лиятимизда деярли ҳар куни кузатилади. 
Буни ижтимоий тармоқлардаги расмий 
саҳифаларимизни кузатиб бораётганлар 
жуда яхши билади. Шу сабабли бўлса ке-
рак, бу каби янгиликларга одам ўрганиб 
ҳам қолди. Мақсадимиз бундай янгилик-
ларни янада кўпайтириш ва грантлар 
миқдорини оширишдир. 2022 йилда Пре-
зидент мактаблари битирувчиларининг 
90 фоиздан ортиғи дунёнинг нуфузли 100 
талигига кирадиган олий ўқув юртларидан 
таклиф олди. Бу йил Тошкент шаҳридаги 
Президент мактабининг 11-синф ўқувчи-
си Жаъфар Орифжонов дунё рейтингида 
6-ўринда турувчи Калифорния техноло-
гиялар институти грантини ютган ўзбекис-
тонлик биринчи талабага бўлди. Наман-
ган шаҳридаги Президент мактабининг 
11-синф ўқувчиси Гўзалхон Ҳайдарова 
АҚШнинг дунё рейтингида 7-ўринда турув-
чи Принстон университетига 100 фоизли 
грант асосида ўқишга қабул қилинди. На-
фақат Президент мактаблари, балки ижод 
ва ихтисослаштирилган мактаблар ўқув-
чилари ҳам бир пайтнинг ўзида хорижнинг 
бир неча нуфузли университетлари тала-
балари сафига қўшилган. 

Тил билиш халқаро сертификатини 
қўлга киритаётган ўқувчилар сони ҳам кун 
сайин ортиб бормоқда. Кўрсаткичларини 
янада яхшилаш мақсадида улар ўз усти-
да тинимсиз ишламоқда. Жумладан, ижод 
ва ихтисослаштирилган мактабларнинг  
10-синф ўқувчилари FLEX — Келажак 
лидерлари алмашинуви дастури бўйича 
финал босқичининг 100 фоизли таълим 
грантини қўлга киритди. Энди улар келгуси 
ўқув йилида АҚШда билимини ошириб ке-
лади. Бундан ташқари, битирувчиларнинг 
75 фоизи агентлик тасарруфидаги “Янги 
Ўзбекистон” университетида ўқишни давом 
эттиряпти.

халқаро мақомга интилиш
Айни пайтда Президент мактабларининг 

Халқаро мактаблар кенгашига аъзо бўли-
шига доир белгиланган талаблар кўриб 
чиқилмоқда. Мазкур талаблар таълим 
муас сасаси фаолиятининг сифатли ташкил 
этилгани, ўқув дастурининг муваффақият-
ли жорий қилингани, ўқувчилар учун зарур 
шароитлар яратилгани ҳамда мактаб жой-
лашган бинонинг хавфсизлик талабларига 
жавоб беришидан иборат.

Президент мактаблари дастлабки икки 
офлайн босқичдан муваффақиятли ўтди. 
Энди кенгаш вакиллари Тошкент, Нукус, 
Хива ва Наманган шаҳарларидаги Прези-
дент мактабларини онлайн ўрганмоқда. Ўр-
ганиш натижасига кўра, Президент мактаб-
лари Халқаро мактаблар кенгашига аъзо 
бўлиши мумкин.

Ихтисослаштирилган таълим муассаса-
лари агентлиги мутахассислари хориж таж-
рибасини ўрганган ҳолда ихтисослашти-
рилган мактаблар учун интеграциялашган 
таълим дастурларини ишлаб чиқди. Жум-
ладан, АҚШ, Россия сингари давлатлар-
нинг таълим дастурлари, International 
Baccalaureate, SAT каби имтиҳонлар, PISA, 
TIMSS, PIRLS халқаро баҳолаш дастурла-
ри мазмуни таҳлил қилиниб, миллий таъ-
лим дастурининг энг афзал жиҳатлари би-
лан уйғунлаштирилди.

Рақобатга муносиблик 
масъулияти

Президентимиз 2019 йилда Сирдарё 
вилоятига ташрифи чоғида Ўзбекистон 
халқ шоири Ҳалима Худойбердиева номи-
ни абадийлаштириш, истеъдодли ёшларга 
шароит яратиш мақсадида ижод мактаби-
ни ташкил этиш таклифини билдирган эди. 

Шундан сўнг Вазирлар Маҳкамасининг 
тегишли қарори қабул қилиниб, ўша йили 
декабрда шоира номидаги таълим маскани 
фойдаланишга топширилди.

Давлатимиз раҳбари яқинда Сирдарё 
вилоятига ташрифи чоғида ушбу таълим 
муассасасида ҳам бўлди. Муаллим ва 
зиё лилар билан суҳбатда таълим сифати, 
соҳадаги ислоҳотлар ҳақида сўз борди.

— Биз биринчи кундан таълим сифа-
тини яхшилашга, муаллимларнинг мақоми 
ва обрўсини кўтаришга ҳаракат қиляпмиз. 
Бу ҳақдаги меъёрларни Конституцияга ҳам 
муҳрлаяпмиз. Кўряпсизлар, замон мурак-
каб бўлиб кетяпти. Қачон биз бу рақобатга 
муносиб бўламиз? Билимли бўлсак. Шу-
нинг учун таълим мазмунини ислоҳ қилиб, 
ёшларга шароит яратяпмиз. Замонлар 
ўтади, муҳит ўзгаради. Бугунги пойдевор 
натижасини халқимиз албатта кўради. 
Ёшларимиздан яна кўплаб Бухорийлар, 
Берунийлар, Улуғбеклар чиқади, — деди 
Президентимиз.

Ижод мактабларини университетларга 
бириктириш, вилоятдаги мактаблар билан 
ҳамкорлигини мустаҳкамлаш, истеъдодли 
ёшларнинг китобларини чоп этиш бўйича 
кўрсатмалар берилди.

Мактабда умумтаълим фанлари билан 
бирга, она тили ва адабиёт чуқур ўргатила-
ди. Бугун 7–11-синфларда таълим олаёт-
ган 180 нафар иқтидорли ўғил-қизнинг пух-
та билим олиши учун барча зарур шароит 
этилган. Жумладан, барча ўқув синфлари, 
компьютер, лаборатория хоналари, спорт 
зали ва ётоқхона замонавий жиҳозланган. 
Мактаб кутубхонасида 3 минг 500 дан зиёд 
бадиий адабиёт жамланган.

Ихтисослаштирилган таълим муасса-
салари агентлиги тизимидаги мактаблар-
да ўқувчиларнинг бўш вақтини мазмунли 
ташкил этиш, дарсдан ташқари машғулот-
лар самарадорлигини ошириш мақсадида 

мактаб маслаҳатчиси лавозими жорий қи-
линган. Ушбу вазифада фаолият юритаёт-
ган ходимлар ўқувчиларни мустақил ҳаётга 
тайёрлаш билан бирга фан ва спорт тўга-
ракларига мунтазам қатнашини назорат қи-
лади. Шунингдек, болаларнинг қизиқишига 
қараб, муайян касб ёки фан тўгараклари-
га йўналтиради. Ҳалима Худойбердиева 
номидаги ижод мактабида ҳам шундай 
 шароитлар яратилган.

Чет эл даражасидаги 
маҳаллий университет

Бугуннинг илмга чанқоқ ёшлари таҳсил 
олиши учун барча шароитга эга ОТМлар-
дан бири, шубҳасиз, “Янги Ўзбекистон” 
университетидир. Эгаллаган билим ва 
кўникмасини мустаҳкамлашни истаган 
баъзи ўқувчилар мактабдан кейин ўқишни 
хорижда эмас, балки юртимизда давом эт-
тиришни истамоқда.

Айни вақтда “Янги Ўзбекистон” универ-
ситетида таҳсил олаётган ёшлар жамоавий 
ишлаш, биргаликда фаолият юритишни 
ҳам амалиётга татбиқ этмоқда. Хорижий 
олийгоҳлар билан йўлга қўйилган самара-
ли алоқалар туфайли билимли, зукко та-
лабалар бошқа мамлакатлардаги таълим 
жараёнида иштирок этиш, билим алмашиш 
имконини қўлга киритмоқда.

Университетда дарслар тўлиқ инглиз ти-
лида ташкил этилган. Талабалар тадқиқот-
ларини янада ривожлантириш учун чет 
давлатларга бориши ҳам мумкин. Уларнинг 
харажати университет томонидан тўлиқ 
қоп ланади. ОТМни битирган ҳар бир та-
лаба миллий кадрлар захирасига олиниб, 
беш йиллик иш тажрибасидан сўнг раҳбар-
лик лавозимига тайинланадиган истиқбол-
ли номзодлар рўйхатига киритилади.

“Янги Ўзбекистон” университетида таъ-
лим жараёни дунёнинг энг нуфузли олий 

ўқув юртлари билан ҳамкорликда олиб 
борилади. Университет ва дунё олий таъ-
лим муассасалари рейтингига киришга 
йўл-йўриқ кўрсатадиган THE (Times Higher 
Education) ташкилоти ўртасида меморан-
дум имзоланган. Яқин 2 йилда университет 
кўрсаткичини юқори поғонага кўтариш ва 
2030 йилга бориб, мазкур олий ўқув юрти 
дипломини чет мамлакатларда тан олина-
диган даражага олиб чиқиш кўзда тутилган.

2023-2024 ўқув йили учун ҳозир кимё 
ва материалшунослик муҳандислиги, ме-
ханика муҳандислиги, электр муҳандис-
лиги, дастурий таъминот муҳандислиги, 
киберхавфсизлик, сунъий интеллект ва 
робототехника, амалий математика, иқти-
содиёт ва маълумотлар таҳлили, педаго-
гика ҳамда саноат бошқаруви йўналишига 
ҳужжатлар қабул қилинмоқда. 

Бугун олийгоҳда 396 талаба таҳсил 
оляпти. Дарслар хорижлик малакали про-
фессорлар томонидан ўтилади. Уларнинг 
сони ҳозирги ОТМдаги жами профессор-
лар сонининг 66 фоизини ташкил этади. 
Жумладан, кимёга доир дарсларни герма-
ниялик, ахборот технологияларига оидла-
рини ҳиндистонлик ҳамда жанубий корея-
лик, иқтисодиёт хусусидаги машғулотларни 
туркиялик профессорлар ўтади.

Қабул низомига кўра, университетда 
иқтидорли талабаларнинг таълим олиши-
ни қўллаб-қувватлаш учун давлат гранти 
Президент мактабларининг халқаро дара-
жадаги тегишли дастурлар дипломи ёки 
сертификатига эга битирувчиларига, Ўзбе-
кистон Республикасининг кириш имтиҳо-
нида юқори балл тўплаган фуқароларига, 
халқаро математика, физика, кимё, био-
логия, информатика олимпиадаларининг 
синовлардан муваффақиятли ўтган ғо-
либларига, шунингдек, “Ижтимоий ҳимоя 
ягона реестри”га киритилган оилаларнинг 
университетга кириш имтиҳонидан муваф-
фақиятли ўтган фарзандларига нисбатан 
татбиқ этилади.

хорижда ўқиётган ёшлар 
орзуси

Бугун эзгу ниятда қадалган, яхши пар-
вариш қилинган ниҳол эртага, албатта, ўз 
мевасини берганидек, ёшларга қаратила-
ётган юксак эътибор келгусида самара бе-
ради. Зеро, уларга ишонч ва қаратилаётган 
 эътибор замирида ҳар томонлама етук, 
дун ёқараши кенг, тезкор ва аниқ қарор қа-
бул қила оладиган авлодни тарбиялаб воя-
га етказиш мақсади бор.

2019-2020 йилларда Нукусдаги Прези-
дент мактабида директорлик қилганман. 
Мактабимизни тамомлаб, хорижда ўқиёт-
ган ўқувчилар билан ҳозиргача интернет 
орқали хат ёзишиб турамиз. Улар “Яра-
тилган имкониятлар туфайли биз ҳозир 
мамлакатимиздан йироқда билимимизни 
оширяпмиз. Ўқиш давомида бу ердаги 
ташкилотлардан иш таклиф этилаётган 
ҳолатлар ҳам кўп бўлади. Лекин биз бу 
ерда қолмаймиз. Билим ва тажрибамизни 
ошириб, жонажон Ватанимизга қайтамиз. 
Билдирилган ишончни оқлаб, юртимизда-
ги ишларда камарбаста бўламиз”, дейди. 
Ёшларнинг ўзидан бундай гапларни эшит-
гач, ушбу мактабларни очиш ғояси нақадар 
тўғри ва оқилона қарор бўлганига ишонч 
ҳосил қилади киши.

таълим соҳасидаги 
ташаббусларнинг самарали 
кечиши давлат ва жамият 
тараққиётига эришиш 
йўлидаги муҳим қадамдир. 
шу боис, юртимизда ўқитиш 
соҳасига миллат ва юрт 
тақдирида ҳал қилувчи куч 
сифатида қаралмоқда.

Алишер УББИЕВ,
Ихтисослаштирилган 
таълим муассасалари 
агентлиги директори

МИЛЛАТ ВА ЮРТ ТА¯ДИРИДА 
²АЛ ¯ИЛУВЧИ КУЧ

Муҳандислик жамият муаммоларига 
хавфсиз ечим топиш учун зарур бўлган 
бино ва иншоот, ускуна, мосламаларни 
таъмирлаш, лойиҳалаштириш учун илмий, 
математик, иқтисодий, ижтимоий ва ама-
лий билимларни олиш ҳамда қўллаш би-
лан боғлиқ тизимлар мажмуидир.

Ўқитиш ва ўрганиш қобилияти ҳар доим 
жамият ривожланишининг асосий қисми 
бўлиб келган, аммо илгари таълим  олдига 

бундай жиддий вазифалар қўйилмаган, 
муҳандисларга нисбатан талаб ҳам ҳозир-
гидек юқори эмасди.  Бугун техника универ-
ситетларида бўлажак мутахассислар ҳали 
мавжуд бўлмаган меҳнат фаолиятига ўр-
гатилмоқда. Аммо улар ихтиро қилинмаган 
техника ва технологиялардан фойдаланиш 
ҳамда муаммоларни ҳал қилиш кераклиги-
ни чуқур англаб етмаяпти. 

Инсон фаолиятининг бирор-бир соҳа-
си технологик маҳсулот ва инновациялар 
каби тез ўсмаган, яъни бу соҳада ғоядан 
бозорга татбиқ этишгача бўлган вақт ҳаф-
та ва ойлар билан ҳисоблаб чиқилган. Бу 
амалиётчи муҳандис эҳтиёжини қондириш 
учун шу соҳадаги таълимни ривожланти-
ришни талаб қилади.

Бу борада янги ташкилий масалалар 
ҳам кўзга ташланмоқда. Сўровларга кўра, 
муҳандислар иш вақтининг кўп қисми (60 

фоизга яқини)ни бошқа вазифаларни ба-
жаришга сарфлайди. Қолган вақтлардагина 
муҳандислик ишлари билан машғул бўлади.

Муҳандислик ечимлари кундан-кун му-
раккаблашиб боряпти. Кўпинча  фанлар-
аро ёндашув шарт бўлади. Аксар ҳолларда 
ишлаб чиқариш шароити унинг бошқа мам-
лакатлар тажрибаси билан интеграция-
лашувини талаб этади. Зотан, маҳсулот-
лар дунёнинг турли бурчакларида ишлаб 
чиқарилади ва барча ишлаб чиқариш ре-
сурслари халқаро таъминот тизими билан 
боғланган. Шу боис, муҳандислар кўп ма-
даниятли муҳитда турли мамлакатлардаги 
одамлар билан мулоқотда бўлиши зарур. 
Бу янги авлод муҳандиси мукаммал му-
лоқот қобилиятига эга бўлиши ва лойиҳа-
ларни бош қариши, логистика ва тизимлар 
интегра цияси асосларини ўзлаштириши 
кераклигини англатади.

Ҳозирги глобал инновацион ривожла-
ниш даврида чуқур илмий тадқиқотлар 
олиб бориш ва соҳаларни рақамлаштириш 
зарурати юзага келаётгани сир эмас. Мам-
лакатимизда муҳандислар сони етарлича, 
аммо сифати ҳақида ундай дея олмай-
миз. Айни пайтда сифатли муҳандисларни 

кўпайтириш зарурати юзага чиқмоқда. Чун-
ки креатив ёндашувчи инноватор муҳан-
дислар саноат тармоқларидаги мавжуд 
муам моларга ечим таклиф этиши лозим.

Президентимиз навбатдаги Мурожаат-
номасида “...Иқтидорли ёшларни қўл-
лаб-қувватлашни кенгайтирамиз. Кимё 
саноати, электр техникаси, транспорт 
ва энергетика соҳаларида нуфузли хал-
қаро ташкилотлар билан бирга, алоҳида 
Муҳандислик мактаблари ташкил қилина-
ди. Бу тизим бизда ҳозиргача бўлмаган. 
Лўнда айтганда, янги замон инженерлари 
тайёрлаш тизимини яратамиз”, деган эди. 
Бу бежиз эмас. Муҳандислик таълимини 
ривожлантириш Ўзбекистоннинг инно-
вацион иқтисодиёти учун рақамли тех-
нологиялар ва инновацияларни ривож-
лантиришда замон талабига мос, дунёда 
вужудга келаётган глобал зид диятли 
мураккаб муаммоларга тўғри жавоб 
бера оладиган ва ҳал қила оладиган тех-
ник-муҳандислар тайёрланишига  туртки 
бўлади.

Технологик тараққиёт, ишлаб чиқариш-
ни ташкил қилишнинг замонавий усул ва 
воситаларини кенг жорий этиш, чет эл-
лик шериклар билан ўзаро алоқалардан 
тўпланган тажриба, кадрлар малакасини 
ошириш масалаларига эътибор қаратили-
ши муҳандислик мактабларининг муваф-
фақиятини таъминлайди.

Келажакда ўқитиш ишнинг ажралмас 
қисмига айланади, деб тахмин қилинмоқда. 
Бундан ташқари, иш жойидаги ўқувчилар 
нафақат таълим хизматларининг истеъ-
молчилари, балки уларни ишлаб чиқарув-
чилар ва драйверлар бўлади. Муҳандис-
лик таълими сифатини ошириш замонавий 
ўқитиш дастурларини иммитация қила 
оладиган янги педагогик технологиялар-
ни жорий қилиш, интерфаол шаклларни 
ривож лантириш, лойиҳавий усуллар ва 
воситалардан кенг фойдаланиш йўли би-
лан таъминланиши мумкин.

Бугун таълим инфраструктурасида 
етакчилик муҳандислик таълими соҳасида 
юқори даражали мутахассислар тайёрлаш-
ни таъминлайдиган олий ўқув юртларига 
тегишлидир. Бунда олий таълимнинг дав-
лат таълим стандартини тайёрлаш муҳим 
аҳамиятга эга. У асосий таълим дастурла-
рини ўзлаштириш натижалари ва ўқув дас-
турларининг бажарилиши, билим сифати 
назоратига бўлган талабларни белгилайди.

Давлат таълим стандартини ишлаб 
чиқишда асосий эътибор фан, ишлаб 
чиқариш ва таълим тизими интеграцияси 
ҳамда меҳнат бозори талабларига кўра, 
олий ўқув юрти фаолиятини яхшилашга 
қаратилади. ОТМ билан корхоналар ора-
сидаги ҳамкорликни мустаҳкамлаш мақса-
дида иқтисо диёт тармоғига мувофиқ етак-
чи ишлаб чиқариш бирлашмалари билан 
икки томонлама ҳамкорлик ўрнатилади. 
Бундай алоқаларнинг мустаҳкамланиши 
туфайли олий ўқув юрти моддий-техник ба-
засини яхшилаш ва ўқув дастурлари ҳамда 
 илмий-технологик ишланмаларни такомил-
лаштириш имкониятига эга бўлмоқда.

МУ²АНДИСЛИК ТАЪЛИМИ СИФАТИ
муаммоларга хавфсиз ечим

Зумрад ҒОЙИБНАЗАРОВА,
Тошкент давлат 
иқтисодиёт университети
профессори, иқтисодиёт 
фанлари доктори

Янги Ўзбекистоннинг тараққиёт стратегияси технологиялар ва 
инновацияларнинг жадал ривожланиши билан боғлиқ глобал 
муаммолар ечимини топишга қаратилган. Бу йўналишдаги асосий 
вазифалардан бири нафақат ҳозирги муаммоларни аниқлаш, шу билан 
бирга, илм-фан ва технологияларнинг энг сўнгги ютуқларидан бохабар 
бўлиш, замонавий муҳандислик технологияларига доир билимларни 
эгаллаш, тизимли ва ижодий фикрлаш кўникмасига эга юқори 
малакали муҳандисларни мақсадли тайёрлашдир.

Иккинчи жаҳон урушида эришилган 
ғалабанинг 75 йиллиги муносабати би-
лан пойтахтимизнинг Олмазор туманида 
барпо этилган “Ғалаба боғи” ёдгорлик 
мажмуаси бизга буни бот-бот эслатиб 
туради. “Бу боғ халқимизнинг Ғалабага 
қўшган ҳиссасини намоён этиши, ота-бо-
боларимизнинг қаҳрамонлигини аба-
дийлаштириши керак. Бу ерда Иккинчи 
жаҳон уруши муҳити, ватандошларимиз 
қатнашган жанглар ҳақида маълумотлар 
акс этиши зарур”, деган эди давлатимиз 
раҳбари мажмуанинг очилиш маросими-
да. 

Ҳар куни уйим деразасидан “Ғалаба 
боғи” ёдгорлик мажмуасига қарайман. 
Аллоҳга шукроналар келтираман, тинч, 
осойишта замонамизга кўз тегмасин, дея 
дуо қиламан. 

Ҳозир 83 ёшга кирдим. Уруш даври, 
фронт орти болаларидан бириман. Отам 
1941-1945 йиллари жанг майдонларида 
алоқани тиклаш ротаси сафида жанг 
қилган. Сталинград жангида, Украина, 
Чехословакияни озод этишда, Берлин 
шаҳрини забт этишда қатнашган. Кўп-
лаб мукофотлар билан тақдирланган. 
 Табиийки, отам билан хақли равишда 
фахрланаман. 

Ҳозирги замон фарзандларига қараб: 
“Сизлар дунёдаги энг бахтли болалар-
сиз. Тинчлигимиз учун ўз жонини аямай 
бошқа юртларда ҳалок бўлган, ўз оила-
сига, фарзанд меҳрига тўймаган ота-
ларимиз ғалабасини унутмаслигингиз 
 керак!” дегим келади. 

“Ғалаба боғи”да бўлган одам тинч 
осмонимиз, осуда кунларимиз учун 
шукрона қилади. Чунки боғга қадам 
қўйи шимиз билан бу ердаги экспонат-
лар, жумладан, ўша пайтдаги ҳарбий 
техника ва қурол-яроғлар орқали бўл-
са-да,  уруш оқибатлари, жафокаш 
халқимизнинг уруш ва уруш ортидаги 
заҳматларини тасаввур этамиз. “Ғала-
ба боғи”  халқимиз қаҳрамонлигини акс 
эттирган яхлит мажмуагина бўлиб қол-
май, балки менга ўхшаган фронт орти 

 болаларининг хотирасини жонлантира-
диган музейга айланди. 

Умумий майдони 14,6 гектар бўлган 
мажмуа рамзий 12 та ҳудудга бўлин-
ган: кириш қисми, урушнинг даҳшатли 
қиёфаси, марказий хиёбон, ҳарбий тех-
никалар майдончалари, темир йўл вок-
зали, фронт орти ҳудуди, амфитеатр ва 
маъмурий бино, мотам ва андуҳ ҳудуди, 
шоду хуррамлик ҳудуди, ғалаба ҳудуди, 
“Шон-шараф” давлат музейи ва шукро-
налик ҳудуди.

Боғда Ўзбекистон халқининг фронт ва 
фронт ортида кўрсатган жасорати, ма-
шаққатли меҳнати, қайғу-алами, шунинг-
дек, эришилган буюк ғалабага қўшган ул-
кан ҳиссаси ифодаланган. Бу ерга келиб, 
мажмуани бошидан охиригача кўриб 
чиқиш, маълумотларга эга бўлиш учун 
бир кун камлик қилади.

Боғнинг “Матонат мадҳияси” мажмуа-
сида бутун ўзбек аёлларининг садоқати 
рамзига айланган зангиоталик Зулфия 
Зокирова ва унинг урушда ҳалок бўлган 
беш ўғлининг вафодор рафиқалари акс 
этганини кўриб, дуога қўл очдим: “Барча-
миз Ватанга фидойи, меҳрли бўлайлик, 
соғ-саломат яшайлик, уруш кўрмайлик, 

эл-юртимиз тинч, осмонимиз мусаффо 
бўлсин”. Бу ерда 301 нафар қаҳрамон хо-
тирасига экилган дарахтлар, афсонавий 
ўзбек генерали Собир Раҳимов ва унинг 
ёнида ўзбек жангчилари акс этган ёдгор-
лик бугунги тинчлигимиз нақадар буюк 
неъматлигини англатади. 

Ҳарбий самолётлар, танклар, автома-
шина ва бошқа қурол-яроғлар намунаси  
ёнидан ўтиб, ўша даврдаги вокзалга ўх-
шатиб қурилган мажмуанинг жанубий 
эшиги ёнига борганимни ҳам сезмай қо-
либман. Ичкарига киришим билан даҳ-
шатли уруш вақтидаги воқеалар ёдимга 
туша бошлади. Ўша даврдаги вокзалнинг 
кутиш зали, бурчакда катта дафтарни 
варақлаб ўтирган навбатчи аёл, ёнида 
телефон, графинда сув ва стаканлар... 
Атрофдаги ўриндиқда қўлида кичик ту-
гун тутганча жовдираган  ўрта ёшли аёл, 
кекса отахон, урушдан яраланиб қайтган, 
ҳасса таянган аскар, қўлида китоб ушла-
ган ёшгина қиз... 

Беихтиёр ўша маҳзун замонда кўрган-
ларимни ёдга ола бошладим. 

1945 йил. Куз. Онам билан Тошкент 
вокзалига бордик. Германиядан ҳарбий 
эшелон келаётган эди. Балки уларнинг 

ичида менинг отажоним ҳам бордир, де-
ган илинж билан кўзимизни узмай кутиб 
ўтирардик. Юқорида “Шон-шараф” му-
зейида кўрганимдек — кутиш зали, нав-
батчи аёл, ўша атрофда кутиб ўтирган 
ҳамшаҳарлар ҳам бор эди. 1946 йилда 
ҳам бу ерда кўп бор кўзимиз тўрт бўлди. 
Хавотир, умид, азоб аралаш кутиш жуда 
оғир эди...  

Узоқ хотиралар оғушида ўйга чўмиб 
туриб қолганим қанча давом этганини 
билмадим. Бу орада “вокзал”нинг шимо-
лий эшигидан бир гуруҳ аёл ва болалар 
келганини умуман илғамаган эканман. 
Ўзимга келиб, секингина бир неча қадам 
ташладим. Шунда улар  “Қаранглар, ана-
ви киши “муляж” эмас, тирик экан”, деб 
кулиб юборди. 

Дарҳақиқат, “Шон-шараф” музейи ол-
тита бўлимдан иборат бўлиб, ҳар бири-
да республикамиз аҳолисининг фронтга 
сафарбар этилиши, жанг майдонлари-
даги жасоратига бағишланган бўлимда-
ги аскарлар, “Ўзбекистон — фронт учун 
ишончли таянч қўрғони” деб номланган 
бўлимда оддий ўзбек меҳнаткашларини 
акс эттирувчи экспонатлар  жуда маҳо-
рат билан ишланган. Мен ҳам кулиб, 
улар билан саломлашдим. Бир оз юриб, 
гулзор ёнидаги ўриндиқда яна хаёлга 
чўмдим.

1946 йил февраль ойининг охири. Тиқ 
этган овозга дадаммикан, деб қарайди-
ган бўлиб қолгандик. Ёмғир ёғаётганди. 
Гўё унга ҳамоҳанг қадам товуши эшитил-
ди. Ҳаяжон билан ҳовлига югурдик. Бу 
сафар тахминимиз рост бўлиб чиққанди. 
Отамнинг бағрига отилдик. Дийдор учун 
аталган ҳамма сўзлар ёдимиздан кўта-
рилди. Фақат йиғлардик. Қувониб, ўкси-
ниб йиғлардик. Отам мени кўтариб олди, 
нам шинеллари шундоқ юзимга тегди, 
унинг ҳиди ҳеч қачон ёдимдан чиқмайди.

 Отамнинг фронтдан қайтиши на-
фақат оиламиз, балки бутун маҳалла 
учун байрамга айланиб кетди. Ҳовли-
миз гавжум, ҳамманинг кўзи отамда, 
аммо унинг кўзлари безовталик билан 
атрофга жавдирарди. Сездик, отам кен-
жа синглимни қидиряпти. Отам урушга 
кетганидан икки ой ўтиб синглим туғил-
ган, исмини Хурсаной деб қўйишганди. 
Лекин уруш йилларидаги қийинчилик, 
очарчилик, бир бурда нон учун жази-
рамада ҳам, қор-ёмғирда ҳам соатлаб 

 навбатда турган онам билан бирга 
бўлган. Буларнинг бари соғлигига таъ-
сир қилмай қолмаган ва икки ёшида 
вафот этганди. Хурсанойнинг кулиши, 
юзи ва беғубор қилиқларини ҳануз 
ёдимдан чиқара олмайман. Ўлимга тик 
боқиб, жанг қилаётган отамни ўйлаб, 
онам синг лимнинг вафот этгани ҳақи-
да фронтга хабар юбора олмаган. Ас-
лида, бу бир ўзбек аёлининг матонати, 
сабр-тоқат ва оқилалигининг ифодаси 
эди.  Уруш даври болалари сифатида 
ушбу айт ганларим — ёш авлод учун 
сабоқ, аждодлар хотирасига бўлган 
йўқлов ва  ҳурматимиз. 

Юртимизда Иккинчи жаҳон уруши 
ҳамда фронт ортида жасорат кўрсатган 
аждодларимизга доим муносиб эътибор 
ва эҳтиром кўрсатиб келинади. Уларнинг 
номини абадийлаштириш, сўнмас жасо-
рати ва матонатини тарих саҳифалари-
га муҳрлаш борасида ибратли, тизимли 
ишлар амалга оширилмоқда.

Биз, қариялар аждодларимизни  
қанчалик кўп хотирласак, уларнинг 
руҳи шод бўлади. Фарзандларимиз, 
набираларимиз ва умуман, ёш авлод 
бундан ибрат олади. Зеро, улар ҳам 
бизни шундай хотирлаб, дуойи хайрда 
бўлади.

 Бугун барчамиз буюк ғалабага жон 
фидо қилган азизларимизни яна бир 
бор ёд этиб, азиз хотирасига таъзим 
қиламиз. Уруш давридаги машаққатли 
меҳнат фронтида фидойилик, мардлик 
кўрсатган фахрийларимизга юксак ҳур-
мат-эҳтиромимизни билдирамиз. 

Ҳеч шубҳасиз, орадан қанча йил-
лар, замонлар ўтмасин, Ўзбекистоннинг 
 Иккинчи жаҳон урушида кўрсатган жасо-
рати, буюк ғалабанинг қадр-қиммати ва 
аҳамияти асло сўнмайди. 

 Мен узоқ йиллар “Ўзбекгидрогео-
логия” ишлаб чиқариш бирлашмаси-
да раҳбарлик лавозимларида хизмат 
қилдим. Халқимизнинг бугунги сао-
датли кунларга қандай етиб келганини 
яхши англайман. Тинчлик-хотиржам-
лик — умр йўлидаги энг олий неъмат. 
Усиз кўнгилда ҳам, ҳаётда ҳам  ором 
бўлмайди, оилалар, халқлар ҳам обод 
ва фаровон яшамайди.  Халқимиз ду-
осида, тилагида ҳам тинчлик-хотир-
жамлик мустаҳкам жой олгани бежиз 
бўлмаса керак.

Бизга бахт-саодат инъом этган, тинч 
ва осуда ҳаётимиз учун ўз жонини тиккан 
ота-боболаримиз хотираси, жасорати 
ва қаҳрамонликлари қалбимизда мангу 
яшайди.  

ЁРУ¢ КУНЛАРНИНГ ГУВО¥И 
Б¤ЛИШ САОДАТИ

Ёдимда, болалигимда кекса бувим 
доим йўл қараб ўтирар, кечки пайтда 
дарвозани беркитиб қўймаслигимизни 
тайинларди. Ҳар кунги бу одатга кўникиб 
қолган бобом гоҳида “Уруш тугаганига 
эллик йилдан ошди, энди келармиди?” 
деб  қўярди. Биз, болалар бунинг фарқи-
га бормас, бирор меҳмон келар, деб ўй-
лардик. Кейинчалик билсак, бувимнинг 

ИНСОНИЯТНИНГ УРУШДАН ТОПГАНИ ²АМ,

акаси урушда хат-хабарсиз, бедарак кет-
ган экан. Бувим эса умрининг сўнгги ку-
нигача бир кун акасининг эшикдан кириб 
келишига умид қилган. Ҳа, қанча оналар 
илҳақ бўлиб фарзандлари, яқинлари йў-
лига термилиб тунларни бедор ўтказма-
ган, дейсиз?!

Иккинчи жаҳон уруши ҳақида фақат 
вайроналар, йўқотишлар ёдга олинади. 
Зотан, инсониятнинг урушлардан топга-
ни ҳам, эришгани ҳам фақат фожиалар-
дан ўзга нарса эмас.

Рўзибой отанинг Иккинчи жаҳон уру-
шидан қайтиб келганига етмиш саккиз 
йил бўлди. Аммо ҳамон урушни қоралаб, 
ҳар гапининг бирида  “номинг ўчсин”, 
дейишни канда қилмайди. Набираларию 
эвараларига унинг оқибатлари, талафот-
лари ҳақида куюниб сўзлайди. Бугунги 
ҳурлик, тинчлик учун шукрона айтишдан, 
унинг ҳар дақиқаси қадрига етиш бораси-
да насиҳат қилишдан чарчамайди...

1910 йилнинг ёз чилласида Қамаши 
туманидаги Манғит қишлоғида дунёга 
келган Рўзибой Сатторовнинг бола-
лиги осон кечмади. Айни кучга тўлиб, 
йигирма тўққиз ёшга етганида ҳарбий 
хизматга чақирилди. Ўша даврда совуқ 
ўлкаларда икки йиллик ҳарбий хизматни 
ўтаб қайтди. 

Мудҳиш урушнинг тафти Манғит қиш-
лоғига ҳам кириб келди. Яқиндагина 
ҳарбийдан қайтган Рўзибой Сатторов 
биринчилардан бўлиб чақирилди. Би-
рин-кетин қишлоқ йигитларининг деярли 
барчаси  хўжалик идораси олдида саф 
тортди. Ўша пайтларда “извош” деб ном 
олган узун паровоз уларни уруш томон 
олиб кетди.  

Шу кундан бошлаб бу қишлоқ ҳам  
маъюслик қаърига чўмганди. Ҳамма-
нинг кўнглида ҳадик, қўрқув. Эшик тиқ 
этса, почтальондан дарак борми, дей-
диганлар кўпайса кўпайдики, озаймади. 
Қишлоқдаги илк сукунат ойларини “қора 
хат” бузган бўлса, ажабмас. 

— Қишлоқдан йигирма беш йи-
гит бўлиб йўлга чиқдик, — дейди ўша 

 машъум кунларни эслашни хоҳламай-
гина Рўзибой ота. — Дастлаб офецер-
лар бошчилигида ҳарбий ўқув машғу-
лотларида иштирок этдик. Икки ой 
давомида қурол ишлатишни оз-моз ўр-
гангач, уруш бўлаётган жойларга олиб 
кетишди. Қишнинг изғирини этни тешиб 
кетаман дейди. Барча қишлоқдошлар 
билан бир взводдамиз. Бир куни ўрмон 
ичида душман қораси кўрингандай бўл-
ди. Биз ҳали ҳақиқий уруш нималигини 
тасаввур ҳам қилолмасдик. Душманни 
кўриб, аскар қишлоқдошларимиздан 
бири ўзича уни ушлаб келмоқчи бўл-
дими, ортидан югурди. Ҳай-ҳайлаб, 
бақирганча қолдик. Тўсатдан душман ўқ 
отиб аскарни ерга қулатди. Буни кўриб 
турган иккинчи аскар ҳам “ака”, деган-
ча унинг ортидан югурди, аммо уни ҳам 
отиб йиқитишди. Бу ака-ука қиш лоқдош  
дўстларимиз эди. Шунда илк бор уруш 
даҳшатларига дуч келгандик.. Лекин 
олов ичидан омон чиқишнинг ўзи бўл-
мади. Кейин кўп жангларда қатнашдим. 
Икки бор яраландим, аммо тузалгач, 
яна урушга жўнатилавердим...  

1945 йил ноябрь ойида уйга эсон-омон 
қайтдим. Эҳ-ҳе, бу уруш қанчадан-қанча 
йигитларни олиб кетмади.  Қон кечиб, 
ўт ичида қанча дўстларимиз жон  фидо 

  қилди.  Бу уруш миллат танламади, кўп-
ни қирғин қилди. Шуниси аниқки, бировга 
яхшилик олиб келган эмас. Оловли окоп-
лар ичида кўп ўйлардим: “Мен ҳам шу 
ерларда қолиб кетмайманми? Юртимни, 
қишлоғимни қайта кўраманми?” Шундай 
пайтларда чин дилдан Яратгандан яхши 
кунларни кўришни тилардим. Нолала-
рим етган экан, омон қайтдим. Шукр, юр-
тимизни мустақил кўриш ҳам насиб этди. 
Ўз эрки, ўз ҳуқуқи, ўз сўзига эга ҳалқдан 
бахтли эл бўлмайди. Юрт фаровонли-
ги, осойишталиги кўзни қувнатади. Етти 
фарзандим, юздан зиёд набира, эвара 
ва чевараларим бор. Уларнинг қувнаб 
турган кўзларига боқсам, ўтган умримга 
ачинмайман. Шу ёшга етганимга шукр 
қиламан.

Ёши улуғ нуронийлар ҳолидан хабар-
дор бўлиш, уларнинг дуоларини олиш 
халқимизга хос қадрият. Қувонарлиси, 
давлатимиз раҳбари ташаббуси билан 
бу қадриятлар тобора юксалиб бор-
моқда. Ижтимоий ҳимояга муҳтож ҳеч 
бир инсон эътибордан четда қолгани йўқ. 
Иккинчи жаҳон уруши қатнашчилари эса 
доим эъзозда.  

Рўзибой ота ҳам бугун юртимизда 
яратилаётган имкониятлар, айниқса, 
Президентимиз ташаббуси билан кекса-
ларга қаратилаётган эътибордан,  мута-
саддиларнинг мунтазам кўнгил сўраб 
туришидан мамнун. Отахон эл-юрт тинч-
лиги, фаровонлигини тилаб қўллари 
доим дуода. 

Акбар РАҲМОНОВ,
“Янги Ўзбекистон” мухбири 

улар бизнинг жону 
жигарларимиз. 
собиқ иттифоқ 
ҳудудида салкам тўрт 

йил давом этган  урушда, 
қолаверса, фронт ортида 
меҳнати билан ғалабага 
ҳисса қўшган эл-юрт 
қаҳрамонлари! 
Афсуски, кўпчилиги 
ҳозир орамизда йўқ. уруш 
иштирокчиларининг бармоқ 
билан саноқлиларигина 
бугун ҳаёт. улар ўша аянчли 
кунларни ўртаниб эслайди. 
ҳар сафар жанггоҳларни 
хотирлаганда кўксида 
оғриқ уйғонади. Бехосдан 
кўзига ёш олади. нуроний 
отахону онахонларнинг  
биринчи каломи тинчлик, 
хотиржамлик сўрашдан 
бошланиши ҳам  бежиз эмас, 
албатта. 

тинчлик-осойишталик, 
хотиржамлик — энг улуғ 
неъматлар. 9 май — Хотира 
ва қадрлаш куни сифатида 
кенг нишонланиб 
келаётгани — инсон зотига, 
унинг муқаддас ёди, умри 
давомида бажарган эзгу 
амалларига бўлган чексиз 
эҳтиром рамзи. 

* * *
Ўқиганингиз — “Ёруғ кунларнинг гувоҳи бўлиш саодати” отам Ботир 

 Ашурбоевнинг дилидан чиққан гаплар эди. Мен отамнинг гапларини бир қадар 
таҳрирлаб қоғозга туширдим, холос. 

Отам отаси — бобом билан фахрланиб келади. Мен эса ўзим кўрмаган бобом 
ҳақидаги ёруғ хотиралардан ва отамнинг ҳаётлигидан бахтлиман.

Бугун отам билан биргаликда тарихни ёдга олдик, уруш йилларининг аччиқ ва 
азобли, зил-замбил хотираларини қоғозга туширишга ҳаракат қилдик. Мақсади-
миз тинчликнинг қадри нечоғлиқ азиз, унинг қанчалик тотли ва бебаҳо неъмат 
эканини яна бир бор дилдан ўтказиш эди.

Янги Ўзбекистонда инсон қадри ҳар нарсадан устун қўйилмоқда. Отам 
 “Инсон қадри азиз бўлган жойда қут-барака ва осойишталик бўлади. 
 Мамлакат тараққий этади. Одамлар кўнгли хотиржам яшайди”, деб кўп 
такрорлайди. Шундай экан, яна бир бор халқимиз фаровонлиги йўлида жадал 
суръатлар билан давом этаётган ислоҳотларимиз шукуҳи бардавом бўлишини  
Яратгандан тилаб қоламиз.

Ҳилола НИКАДАМБАЕВА,
Ўзбекистон журналистика ва оммавий 

коммуникациялар университети бўлим бошлиғи,  
педагогика фанлари номзоди, доцент

